
Доллар — 81,73

Евро — 89,58
Валютёйы аргъБоныхъёд Хурыскаст — 05,10

Хурныгуылд — 18,48Боны дёргъ — 13,38
Республикёйы гидрометцентр куыд хъусын кёны, афтёмёй абон, 20 апрелы,

ранёй-рётты уардзён. Уёлдёфы температурё республикёйы — 15-20 градусы
хъарм, Дзёуджыхъёуы — 18-20 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

СПОРТИВОН ФИДИУЁГ

Фехтовани

АУДЫНАД

Дыууё хёдтулгёйы

ЮБИЛЕЙ

Цард — бёллиц, цард — театр

КЁСУТ НОМЫРЫ:

Республикёйы Парламен-
ты зынаргъ депутаттё! 
Республикёйы зынаргъ

цёрджытё!
Ёппёт бёстёимё мах ив-

гъуыд аз арвыстам вазыгджын
политикон ёмё экономикон
уавёрты, цёрём дунеон ивд-
дзинёдты рёстёг. Ахсджиаг
историон цаутё нё бёстёйы
фидён бёрёг кёнынц. Уёрё-
се Ныгуылёны ‘рдыгёй уыцы
ивддзинёдтём, комкоммё
хёстон тёссагдзинёдтём
куыд сарёхсдзён, уымёй
уыдзён аразгё нё фидён. Ко-
ронавирус ёмё сёрмагонд
ёфсёддон операци фёзын-
дысты нё царды алы къабёз-
тыл. Фёлё уёддёр хъёддых
фёлёууыдыстём. Абон нын
ис кёцырдём ёмё куыд цёу-
гё у, уый тыххёй дзурён.

Сёрмагонд 
ёфсёддон операци:

йё архайджытё ёмё сё
бинонтён ёххуыс

Нё бёстё сёмбёлд ёвирхъау,
сёрмагонд тёссагдзинёдтимё:
Уёрёсейы ныхмё сарёзтой парахат
кампани, тыхджын экономикон, поли-
тикон, хёстон ёлхъывдад, фёнды сё
нё хёдбардзинад, нё культурё
фесафын. Ёмдых Ныгуылён Украи-
нёйы быцёу расайдтой, нё размё
сёвёрдтам нё бирёнацион адёмы
иудзинад сфидар кёныны, политикон
нывылдзинады, ёхсёнадон разыдзи-
нады фарс рахёцыны, фидар эконо-
микон рёзты нысантё.
Уёрёсейы Президент нё размё

цы хёстё сёвёрдта, уыдон ёххёст
кёнынмё Донбассы ёмё Украинёйы
нё адём уайтагъд бавнёлдтой. Не
‘фсёддонтё се ‘взыгъддзинады, лёг-
дзинады тыххёй райстой паддза-
хадон хёрзиуджытё, Есенаты Тайму-
раз ёмё Датиты Аланён радтой
Хъёбатыры Стъалытё. Сёрмагонд
ёфсёддон операци куыддёр рай-
дыдта, афтё сарёзтам фыццаг ирон
хёдбар къорд "Аланыстон", адём
райстой хёцёнгарз, сёрмагонд цёт-
тёдзинады ёууёлтё  ахуыры райс-
гёйё цыдысты фронтмё.
Ёппёт фёзилёнтё дёр банымад-

там, тёссагдзинёдтё ныллёг уа-
вёрмё ёркодтам. Хёдбар къордтён
радтам уёлёдарёс, хъёугё ифтонг-
гёрзтё. Уыдёттё кодтам Уёрёсейы
Хъахъхъёнынады министрадимё.
Уый фёстё нём фёзынд къорд
"Ныббырст. Ирыстон". Фёззёджы
нём хайгай ёрсидт ацыд, уыдёттё
психологон ёгъдауёй уёззау сты.
Фёлё нё лёппутё ёвдисынц лёг-
дзинад, уды хъару, фёстёмё дёр
нё фёкастысты, афтёмёй слёу-
уыдысты Фыдыбёстёйы сёраппонд.
Мах нёхирдыгёй алцыдёр ара-

зём, цёмёй нё лёппуты цур ба-
лёууём, алцыдёр нывыл кёй у, уый
базоныны тыххёй арёх мёхёдёг
цёуын сёрмагонд ёфсёддон опера-
цийы бынатмё. Бузныг зёгъын мё
фёнды нё лёппутён, ахём фидар
ёмё ёнёфёцудгё, уёлахизыл ёу-
уёнкджын кёй  сты, уый тыххёй. Сё
ныййарджытён та уёлдай арфётё,
ахём нёлгоймёгты кёй схъомыл
кодтой, уый фёдыл. Фёлё царды
бартыл хёцёнгарзимё хёцгёйё
ёнё мёлёт нё рауайы. Сё рухс

нёмттё сын ёдзёмёй алёугёйё
ёрымысём.
Хёдбар ёфсёддонты алцёмёй

ифтонг кёнын республикё йёхимё
райста, фёрёзтё бюджетёй нё
исём, сты ёнёбюджетон. Хёстон
цауты бынаты сабыр цёрёг адёмён
гуманитарон ёххуыс ёрвитём, ёх-
сёнадон организацитё, амалхъомтё,
хуымётёг адём паддзахадон хицау-
дзинады оргёнтимё иумё кусынц.
Нё республикёйы цёрджытён,
амалхъомтён бузныг зёгъын, нё
лёппутён ёххуыс кёй кёнынц, уый
тыххёй. 
Не ‘фсёддонтён ёмё сё бинон-

тён ёххуыс кёнын у нё ахсджиаг-
дёр хёс. Фёсфронт хёдзармё
цёфтёй чи ссыд, уыдон дёр сты ёх-
хуысхъуаг. Уыдёттё йё Ныстуаны
фёбёрёг кодта бёстёйы Прези-
дент. Сёрмагонд ёфсёддон опера-
цийы архайджытён арёзт ёрцыд
паддзахадон ёххуысы фонд. Хъуамё
операцийы ёппёт архайджытё, ве-
терантё, хёсты чи фёмард, уыдоны
бинонтё исой ёмбёлгё ёххуыс.
Цёгат Ирыстоны дёр фонд саразы-
ныл куыст цёуы. Алы бинонтён дёр
сараздзыстём социалон паспорттё,
хёстон цауты архайджытён кён-
дзысты реабилитацийы ёмё ресо-
циализацийы мадзёлттё.

Экономикё
Фарон бёстёйыл фёзынд, Ныгуы-

лён ныл цы экономикон гёрёнтё
сёвёрдта, уый. Нё экономикё фё-
къуылымпы, фёлё Уёрёсейы Прези-
дент афойнадыл цы ахадгё уы-
наффётё рахаста, уыдон бёстё фё-
цудын нё бауагътой. Нё республи-
кёйы экономикон бёрёггёнёнтё
рауадысты нывыл:
фарон промышленнон куыстады

индекс рауад 106 проценты;
хиуагъд продукцийы бёрц 18,3

проценты фылдёр фёцис.
Экономикё ёмё социалон къабаз-

мё инвестициты бавёрд рауад 43
миллиард сомы, дыууё азмё хъавём
бёрёггёнёнтыл 6,7 проценты баф-
тауын. Инвестицитё бавёрдтам
хъёууон хёдзарады, транспортон ин-
фраструктурёйы, туризмы, национ
проектты ёмё паддзахадон програм-
мёты. Республикёйы иумёйаг
бюджеты ёфтиёгтё 2023 азы 1 янва-
ры рауадысты 61,6 миллиард сомы.
Уый, фароны уыцы ёмгъуыдимё
абаргёйё, у 19,8 проценты фылдёр.
Нё Хицауад сё размё ёвёрынц

ахсджиаг нысантё, хъуамё промыш-
леннон куыстады индекс 2023-2025
азты рауайа 113 проценты. Хъёууон
хёдзарады иумёйаг мидбёстон про-
дукт 2025 азы хъуамё схиза 117 про-
центмё. Инвестицион архайды рёз-
тыл ёппынёдзух куыст цёуы. Бацёт-
тё кодтам 30 инвестицион фёзы, нё
инвестицион бакаст хуыздёр кёны,
Национ рейтинджы стём хуыздёрты
‘хсён. Нё  бёстёйы Президент 2030
азмё Уёрёсейы национ рёзты ны-
сантё сбёлвырд кодта.
Уыдоны руаджы уёрёсейёгты

царды уавёртё фёхуыздёр уыдзыс-
ты. Мах сарёзтам РЦИ-Аланийы эко-
номикон рёзты хуыз. Бавёрдтам дзы
фондз размёцыд проекты, ёдёппё-
тёй сын бахъёудзён 64 миллиард
сомы. Фёзындзён нём 7 мин ног
куысты  бынаты. Ныр уал хъуыддёгты
бавёрдтём 20 миллиард сомы, скод-
там 600 ног кусён бынаты. Республи-
кёйы Хицауадён сё размё ёвёрын,
республикёйы экономикёмё ин-
вестицитё ёрбаздахыны хъуыддагыл
бацархайыны хёс.
Ёрмёст егъау амалхъомадыл нё

цёуы ныхас, хъуамё рох ма уой чы-
сыл ёмё рёстёмбис амалхъомтё
дёр. Республикёйы мин адёймагмё
хауы 24 амалхъомадон объекты. Уыцы
бёрёггёнёнёй Цёгат Кавказы фе-

дералон зылды стём ёртыккаг бына-
ты. Хи фёрёзты руаджы хъуыддаг чи
байгом кодта, уыдон фарон уыдысты
25257 адёймаджы, махмё ацы бё-
рёггёнёнтё рёзынц. Ацы аз "Про-
мышленносты рёзт  ёмё йё ерыс-
хъомдзинад"-ы программёмё гёсгё
федералон бюджетёй райстам 100
милуан сомы, республикё дёр радих
кёндзён 50 милуан сомы. Хъуамё
куыстуёттё балхёной хъёугё иф-
тонггёрзтё

Республикёйы агропромышленнон
комплекс фидарёй рёзы, фарон сын
рауад ёнтыстджын. Иумёйаг мид-
бёстон продукт рауад 42,5 миллиард
сомы. Ёнё техникон модернизацийё
куыстад нё рёзы, фарон хъёууон-
хёдзарадон кусджытё лизинджы руа-
джы райстой техникёйы 131 иуёджы
748,1 милуан сомён. Туризмы рёзт
нё экономикёйыл фёбёрёг уы-
дзён, фарон алыхуызон ёмвёзады
бюджеттём туризмёй хъалонтё баф-
тыд 1,5 проценты фылдёр. Ёртё
егъау федералон туроператоры ку-
сынц Цёгат Ирыстонимё.
Нё размё бирё нысантё лёу-

уынц, 9 туристон объекты уал нём
фёзынд, бавёрдтам дзы 1,8 мил-
лиард сомы. Ацы аз дарддёр ахёццё
кёндзыстём цалдёр объекты арёз-
тад, стырдёр объект у "Мамысон"-ы
комплекс. Дёс азы дёргъы арёзтад
ёргъёвд цыдис, абон хъуыддагмё
лёмбынёг бавнёлдтам. Дзёуджы-
хъёуы аразём ирхёфсён "Ала-
ныстон-парк", фёлгёсён цалх сё-
вёрдтам. Июны уал фыццаг турист-
тыл ёмё уазджытыл сёмбёл-
дзыстём.

Паддзахадон программётё
ёмё национ проекттё

— Иу хатт ма йё зёгъын — абон
тынг ахсджиаг у, цёмёй нё паддза-
хады царды алы къабаз дёр куса
ёнёкъуылымпыйё! А фёстаг азты
цаутё нын ирдёй равдыстой, ахуыр
кёуыл уыдыстём, дунейы уыцы архи-
тектурё куыд сёртёг ёмё лёмёгъ у
ёмё алцыдёр куыд ёнцонтёй фе-
хёлдзён, уый.
Уымё гёсгё, нё алчидёр хъуамё

йё кусён бынаты архайа, цёмёй нё

бёстёйы сомбон уа фидар ёмё
ёнёфёцудгё, цёмёй нё адёмы
царды уавёртё уой зёрдёмёдзёу-
гё.
Уымён та нын ёххуыс уыдзысты

паддзахадон программётё ёмё на-
цион проекттё. Ёрмёст ивгъуыд аз
мах куыстам ахём программётёй
дыууё ёмё ссёдзыл, уыдон цёмёй
царды рацёуой, уымён та федералон
ёмё регионалон бюджеттёй рауагъ-
той 28,6 миллиард сомы.

Ахуырад
Дзёуджыхъёуы ёмё республи-

кёйы районты скуыстой иуёндёс
удёнцой ёмё ёдас ног рёвдауён-
доны.
Уый фёрцы нём фёзынди дыууё

мин  уёлёмхасён бынаты скъолайы
размё ахуыргёнинёгтён. Абон рёв-
дауёндётты бынёттёй хъуаг не
'ййафём.
Байгом дыууё ног скъолайы —

Чермены хъёуы ёмё Беслёны. Но-
гир ёмё Дзёуджыхъёуы фёйнё
скъолайы та скуыстой бындуронёй
сцалцёг кёныны фёстё. Тагъд бай-
гом уыдзён ног скъола Черноярскы
станицёйы. 32 скъолайы ма бынду-
рон цалцёг скёндзыстём ацы азы
кёронмё. Скъолатё иууылдёр уы-
дзысты ифтонг тёккё нырыккон тех-
никон ёмё ахуырадон мадзёлттёй.

2024-2025 азты бындурон цалцёг
кёндзыстём 70 скъолайы ёмё 20
ахуырадон организацийы. Куыстыты
аргъ уыдзён 2,2 миллиард сомы.
Национ проект "Ахуырады" фёл-

гёты нём байгом сывёллётты тех-
нопарк "Кванториум". Байгом кур-
диатджын сабиты центр "Вершина",
ис дзы 140 бынаты кём ис, ахём
хуыссён корпус. Райдыдтой кусын,
уыимё хъёуты дёр, "Рёзты бынёт-
тё", зёгъгё, ахём 22 ахуырадон бы-
наты.

"Иумёйаг Ныгуылёны" ныхмё цё-
мёй фидар фёлёууём, уый тыххёй
хъуамё ёппёт хъарутёй дёр ар-
хайём нё ахуырад, наукёйы рёзт
ёмё профессионалон дёсныйад
бёрзондёй-бёрзонддёр кёныныл.
Уый егъау куыст у, фёлё йё кёнын
хъёуы ёнёкъуыхцыйё.
Ацы аз Уёрёсейы Президент

Владимир Путин йё Указёй рахуыдта
"Ахуыргёнёг ёмё зондамонёджы

аз". Хъуамё фыццагау кадджын ёмё
ахадгё суа ахуыргёнёджы куыст!

2022 азы рахицён кодтам 330
милуан сомы ахуыргёнджыты мызд
фёфылдёр кёнынён. Уымёй уёл-
дай ма сарёзтам ёндёр мадзёлттё
уыцы фарстайы уавёр фёхуыздёр
кёнынён, фыццаджыдёр, ёхцайы
фёрёзтёй.

Ёнёниздзинад
Вазыгджын у нё царды ацы къабаз

алырдыгёй дёр. Ныхас цёуы нё
цёрджыты ёнёниздзинадыл, хёрз-
хъёд медицинон ёххуысыл алы
адёймагён дёр. Хъыгагён, бирё
лыггёнинаг фарстатё ма нём ис.
Ёмё, раст зёгъгёйё, уый тыххёй
цёуы куыст дёр. Ивгъуыд аз скуыс-
той Горётгёрон районы сёйраг по-
ликлиникёйы фелсырон-акушерон
пункт, амбулаторитё хъёуты.
Бындуронёй цалцёг сты Кировы

районы сёйраг рынчындон, амбула-
тори Луковскы станицёйы, фелсы-
рон-акушерон пункт Цёлыккаты хъё-
уы.
Медицинон кусёндёттён балхёд-

там 56 алыхуызон кусёнгарзы, фа-
раст сёрмагонд хёдтулгёйы.
Паддзахадон социалон ёххуысы

фёлгёты рынчынты иуёй-иу къорд-
тён рауагътой 1 миллиард сомы аргъ
хостё.
Зёгъын хъёуы уый дёр, ёмё нём

нёма фаг кёны хъёугё лёвар хостё
онкологийё ёмё сёкёрнизёй рын-
чынтён. Архайём уый тыххёй уё-
лёмхасён ёхцайы фёрёзтё ссары-
ныл.
Дёрддзёф хъёуты скуыстой цёу-

гё медицинон комплекстё. Уыдоны
фёрцы дохтыртё бёстон ёркастыс-
ты 24 мин адёймаджы ёнёниздзи-
надмё. "Тагъд ёххуысы" станцёты
хёдтулгётё иууылдёр баивтам ног-
тёй.
Дард хъёуты байгом кодтам 51 аф-

течы, хёстёгдёр рёстёг та ма уыцы
нымёцмё бафтаудзысты 49.
Нё дарддёры нысанты сты Мёз-

дёджы, Горётгёрон ёмё Алагиры
районты фондз дзёбёхкёнынады
арёзтад ёмё бындуронёй цалцёг,
Рахизфарсы районы сёйраг рынчын-
доны поликлиникёйы рацарёзт,
стёй Беслёны "Тагъд ёххуысы"
дёлстанцёйы арёзтад. Рох нё не
сты Мёздёджы районы сёйраг рын-
чындоны арёндоны, сабиты рёуджы-
ты низы стационары арёзтад, Цёгат
Ирыстоны онкологийы диспансеры,
улёфёнтён ёххуысы республикон
центры рацарёзт.

Граждёнтён 
социалон ёххуыс

Нё сёйрагдёр хёстёй сё иу у
нё цёрджытён ёххуыс кёнын — би-
рёсывёллонджын бинонтён, царды
зилдухы тыхст уавёрты чи бахаудта,
йё сахъатдзинады тыххёй йё гё-
нёнтё хёрз чысыл кёмён сты,
Беслёны теракты чи бахаудта, уыцы
адёмён.

2022 азы дарддёр цыди куыст, сы-
вёллёттё кёмён ис, уыдонён ёх-
хуыс кёнынёй. Уый фёдыл ёхцайы
фёрёзтё райстой 68 мины 662
адёймаджы, фёлладуадзён ёмё
ёнёниздзинад фидардёр кёныны
бынёттём ёрвыст ёрцыдысты 32
мины 688 сывёллоны. Ацы аз уыцы
нымёц схёццё уыдзён 36 минмё.
Ёртё ёмё фылдёр сабийы кёмён
ис, уыцы бинонтён радих кёндзысты
ёдёппёт 560 зёххы хайы лёвар.
Ёххуысхъуаг 8 мин 665 бинонтё

райстой ёдёппёт 1 миллиард сомы
ёртыккаг ёмё фылдёр сывёллоны
райгуырды фёстё.
Иурёстёгон ёхцайы фёрёзтё

райстой Фыдыбёстёйы Стыр хёсты
474 архайёг ёмё инвалиды, Ленин-

градыл ёрхъулайы рёстёджы цёр-
джытё, концлагерты ёмё геттойы
уёвёг адём, Фыдыбёстёйы Стыр
хёсты чи фёмард, стёй фёстёдёр
чи амард, уыцы хёстонты идёдз ус-
тытё.
Беслёны теракты чи бахаудта, уы-

донёй 390 адёймагён феххуыс код-
той ёхцайы фёрёзтёй.

77 фатеры баххуырстой, ёнё ный-
йарёджы ёххуысёй чи баззад, уыцы
ёнахъом сабитён. Уыцы куыст цёу-
дзён дарддёр дёр.

Арёзтад ёмё 
цёрёнуатон-коммуналон

хёдзарад
Стыр куыст цёуы арёзтадон къа-

баз ёмё цёрёнуатон-коммуналон
хёдзарады. 2022 азы сарёзтам цё-
рёнуётты 341 мин ёмё 800 квадра-
тон метры. Программё "Уёрёсейы
бинонты цёрёнбынаты" фёлгёты
ног фатертё райстой 338 бинонтё,
248 та — ёрыгон бинонтё, хёстон
быцёуты ветеранты бинонтё, ёнё-
бары ёрбалидзёг адём сё царды
уавёртё фёхуыздёр кёнынён
райстой ёхцайы ёххуыс — ёдёппёт
396 милуаны 800 мин сомы. Баххуыс
кёндзысты, Херсон ёмё йё рахиз-
фарсёрдыгёй чи 'рбалыгъд, уыцы 17
бинонтён дёр.
Радтой ёхца Тогойы-фырты номыл

уынджы бирёфатерон хёдзары
арёзтад ахицён кёнынён.
Лыггонд цёуынц ёмё цёудзысты,

иуёй-иу хёдзёртты арёзтадмё ёх-
ца чи бахаста ёмё сё хъуыддаг кё-
мён нё фёрёстмё, уыцы адёмы
фарстатё.
Хёлддзаг цёрёнбынёттёй ног

фатертём баивтой 627 адёймаджы.
Ацы аз уыцы куыст цёудзён дард-
дёр.
Уёдё куыст цёуы нё хъёутё

ёмё горётты фёлгонцад ёмё цё-
рыны уавёртё нывылдёр кёныныл
дёр. Зёгъём, ивгъуыд азы дзёвгар
фёаивдёр сты 42 ёхсёнадон ёмё
74 кёртыты фёзуёттё. Уыдоны ны-
мёцы сты Жуковскийы номыл сы-
вёллётты парк, Дзёуджыхъёуы Хе-
тёгкаты Къостайы номыл Центрон
парк, "Уёлахизы парк" Мёздёджы
ёмё афтё дарддёр.

2022 азы рацарёзтой донуадзён
хётёлтё Алагиры, доныздахён
ёмё тёрккъёвдайы канализацийы
хызтё Беслёны, донёфсадыны ёу-
уёлтё Мёздёг ёмё районы хъёу-
ты, Мёздёджы донсыгъдёггёнён-
тё.
Рагёй дёр горёт Алагиры донёй

ёфсадыны хабёрттё уыдысты са-
гъёссаг. Ныр ёнтыстджынёй цёуы
уыцы къуылымпытё аиуварс кёныны
куыст, уым уал рауагътой 10 кило-
метры бёрц ног хётёлтё. Уыцы,
стёй ма иннё ахадгё мадзёлтты
фёрцы горёт ёмё районы цёрджы-
тё донёй хъуаг нал ёййафдзысты.
Ёмткёй райсгёйё та Цёгат

Ирыстоны донёй ёфсадыны
гёнёнтён йё 80 проценты сты иви-
наг. Уымё гёсгё, нё республикё
бахаудта федералон проектмё, кё-
цыйы фёрцы нё бон уыдзён райсын
федералон бюджетёй хъёугё фё-
рёзтё уавёр банывыл кёнынён.
Цёуы куыст бырёттё куыд ёмбё-

лы, ахём уаг ёмё фёткыл ёфс-
найынён. Национ проект "Эколо-
гийы" фёлгёты кёронмё ёрхёццё
Дзёуджыхъёуы бырондоны рекуль-
тиваци. Ацы ахсджиаг фарстайыл ар-
хайынц Ёрыдоны, Горётгёрон ёмё
иннё районты дёр.
Дарддёр цёуы республикёйы

цёрёнбынёттём газ уадзыны куыст.
Абон газ ис Цёгат Ирыстоны 94,3
проценты.

(Кёрон 2 фарсыл)

Ёрвыстёг

Республикё Цёгат Ирыстон-Аланийы Сёргълёууёг 
Сергей Меняйлойы раныхас республикёйы социалон-экономикон 

сёйраг рахёцёнты ёмё 2022 азы  
республикёйы Хицауады архайды тыххёй 

Ацы хабар фехъусын кодта нё республикёйы сы-
вёллоны барты фёдыл бёрнджын Кокайты Артур.

— Ныртёккё сывёллоны хъомыл кёнынмё райсын-
мё хъавёг адёмы номхыгъдмё хаст сты ёхсай бинон-
тё. Уыдоны ‘хсён ис иунёгёй цёрёг, стёй бинойнёг-
тё кёмён ис, ахём адёймёгтё дёр. Скъолайы
агъоммё кары сывёллёттё сидзёрдётты ис хёрзчы-
сыл. Ацы сабитё сидзёрдётты дёргъвётин рёстёг
кёй нё бафёстиат вёййынц, уый нымайгёйё, сывёл-
лоны хъомыл кёнынмё райсынмё хъавёг адём дзёв-
гар рёстёг рады фёлёууынц, — зёгъы Кокайы-фырт.
Бёрнон адёймаджы ныхасмё гёсгё, ёрвылаз

бинонтё хъомыл кёнынмё райсынц 25 сывёллоны
бёрц. Ныййарджыты адзалы аххосёй сывёллётты
ёрмёст 15 проценты свёййынц сидзёртё, иннё
сывёллёттыл та ныййарджытё сёхи атигъ кёнынц,
науёд та сабитё цухгонд ёрцёуынц хъаугъайаг би-
нонтёй.

Ёдёппёт нё республикёйы сидзёрдётты ныртёк-
кё хъомыл кёнынц 109 сидзёр ёмё ёнё ныййарджы-
ты ёвджидёй баззайёг сывёллоны. Нё республи-
кёйы Фёллой ёмё социалон рёзты министрады
пресс-службёйы хъусынгёнинагмё гёсгё, сидзёр
сывёллётты, фыццаджыдёр, бакёнынц сё хиуётты
ёвджид. Зёгъём, ацы аз 1 апрелы хи бинонты ивёг
бинонты ‘хсён хъомыл  кодтой 779 сывёллоны (уыдо-
нёй 576 сывёллоны хъомыл кёнынц сё хиуёттё, ин-
нё 203 сывёллоны та цёрынц ёцёгёлон адёмимё).
Кокайы-фырты ныхасмё гёсгё, бинонты цёрёнуа-

тон уавёртыл ёмё се 'фтиёгтыл ныхас цёуы индиви-
дуалон уагёй. Зонгё бинонтё сывёллоны цёмёй хъо-
мыл кёной, ныхас, фыццаджыдёр, ууыл кёй цёуы, уый
нымайгёйё, фидыды хуызтё цыфёндыйёдёр сса-
рынц.

— Фёцёрынён хъёугё ёппётёй къаддёр
хёрдзтёй къаддёр кёй ёфтиаг у, пенсион кары уыцы
кандидатён фидынц ацы аз фылдёргонд ёрцёуёг сы-
вёллоны хъомыл кёнынён фаг пенсиисджытё-ёв-
джидгёнджытён фиддон, — загъта сывёллоны барты
фёдыл бёрнджын.
Профилон ведомствёйы минёвары ныхасмё гёсгё,

бирё бинонтё (адоны ёхсён вёййынц ёцёгёлонтё
дёр) хъомыл кёнынмё райсынц 3-6-аздзыд сывёл-
лётты.
Зёгъём, 6 сывёллоны онг хъомыл кёнынмё чи

райста, Рахизфарсы, Ёрыдоны, Дыгуры ёмё Кировы
районты, стёй Дзёуджыхъёуы Ирыстойнаг муници-
палон зылды ис ахём бинонтё-хиуёттё. Мёздёджы
районы ёцёгёлон адёймёгтё хъомыл кёнынц амынд
бёрц сидзёрты. Уыцы-иу ныййарджыты фёйнё ёртё
сывёллоны чи хъомыл кёны, Дзёуджыхъёуы Терчыфа-
лейы муниципалон зылды ёмё Горётгёрон районы ис
сидзёрты хъомыл кёнынмё райсёг дыууё ахём би-
нонтё.
Уё зёрдыл уын лёууын кёнём: апрелы райдайёны

Уёрёсейы Паддзахадон Думёйы Сёрдар Вячеслав
Володин куыд фехъусын кодта, афтёмёй амынд Думё
Хицауадимё сараздзён Бинонты кодексмё бахёсси-
наг срастгёнинёгтыл кёронмё бакусынён кусёг
къорд (ныхас цёуы сывёллоны бартё хъахъхъёнынад-
мё ёмё бинонты хъомылады ахадындзинадмё арёзт
закъоны проектыл). 

— Хёссём мёнё ахём фёндон: иунёгёй баззайёг
сывёллоны хъомыл кёнынмё дёттыны хъуыддаджы,
фыццаджыдёр, ёргом здахын хъёуы хёстёгдёр
хиуёттём — нанатём, дадатём, стёй ныййарджыты
хотё ёмё ёфсымёртём, — загъта Вячеслав Володин.

Лилия ЛЕБЕДЕВА

Социалон фарстатё

Ныхас —
сидзёртыл

Сывёллоны хъомыл кёнынмё райсынмё цёттё
чи у, уыцы цёгатирыстойнёгты 60 проценты хъо-
мыл кёнынмё райсын фёнды скъолайы агъоммё
кары чызджы, иннё 40 проценты та сывёллоны
ёрдмё ёргом не здахынц.

Уёрёсейы Федерацийы Президенты Указёй се
‘фсёддон хёс ёххёстгёнгёйё, лёгдзинад, ёв-
зыгъддзинад ёмё хиуыл нё ахъуыды кёныны
тыххёй цалдёр ёфсёддоны сё амёлёты фёстё
хорзёхджын ёрцыдысты Хъёбатырдзинады орден-
тёй.

"Мах уын уё рыст ёмбарём, ёнкъарём. Не
‘фсёддонтё уыдысты Фыдыбёстёйы аккаг фырттё,
се ‘фсёддон хёс ёххёст кодтой бёрзонд ёмвё-
задыл. Махёй рох нё уыдзысты. Нё хъёбатыртё
рухсаг уёнт", — загъта Сёргълёууёг.
Ёрбацёуёг бинонтён хъыгзёрдёйё ёмбёлгё

ныхёстё загъта Цёгат Кавказы зылды Национ гвар-
дийы командёгёнёг, инёлар-лейтенант Сергей
Захаров.

РЦИ-Аланийы Сёргълёууёджы 
ёмё Хицауады пресс-службё

Президенты Указёй

Сё амёлёты фёстё — 
хёрзиуджытё

Сёрмагонд ёфсёддон операцийы рёстёг хъёбаты-
рёй фёмард уёвёг хёстонты бинонтимё фембёлд
РЦИ-Аланийы Сёргълёууёг Сергей МЕНЯЙЛО.
Уый уал сын раздёр тёфёрфёс ракодта, уый фёстё
сын радта паддзахадон хёрзиуджытё.

"Автопоезд" амынд тёлммё ацыд Адёмон фронты
ёмё Уёрёсейы ёфсёнвёндаджы иумёйаг акцийы
фёткмё гёсгё.

— Нё республикёйы Сёргълёууёджы администра-
циимё иумё кёй ёххёст кодтам, уыцы регионалон
ёмбырдкёнынад "Алцы — Уёлахизён"-ы рёстёг нын
бацёттё кёнын бантыст дыууё хёдтулгёйы. Ацы хёд-
тулгётёй нын иуы лёвар бакодтой, дыккаг та балхёд-
там нё республикёйы цёрёг адёмы мысайнёгты хар-
дзёй. Ёфсёнвёндаджы кусджыты ёххуысёй гуыр-
гъахъхъ фёндёгтыл цёуёг дыууё хёдтулгёйы
сёвёрдтам платформётыл ёмё, ёппёт Уёрёсейё
ёрбафтёг хёдтулгётё кём ёмбырд кёнынц, уыцы
горёт Ростовмё сё лёвар баластой. Ацы хёдтулгёты
хъуаг чи у, фёстёдёр сё уыцы ёфсёддон хёйттён
ратдзысты, — загъта Адёмон фронты цёгатирыстойнаг
хайады разамонёг Гёлиты Клим.

УЫРЫЙМЁГТЫ Фатимё

Аудынад

Дыууё 
хёдтулгёйы

Ёппётуёрёсеон адёмон фронты цёгат-
ирыстойнаг хайады уёнгтё ёмё ёфсёнвёндад-
жы кусджытё Дзёуджыхъёуёй сёрмагонд ёф-
сёддон операци ёххёст кёныны тёлммё ар-
выстой дыууё хёдтулгёйы.

Зёгъён ис, ёмё ёрвылбон сывёллётты ёрмёст
иуырдём ацёуын бахъёуы 5-13 километры дёрд-
дзёфмё.

— Ныртёккё нё хъёуы скъолайы бындурон цалцёг-
гёнён куыстытё кёй цёуынц, уый нымайгёйё, Мёх-
ческёй, Къаматё, Уёхъёц, Стыр-Дыгур ёмё Дзина-
гъайё ссёдз сывёллоны раивтой Мёцутёйы скъола-
мё. Транспорт ис, фёлё сывёллётты чи ласид, ахём
скъёрёг кёй нёй, уый нымайгёйё, сыхаг хъёумё
скъоладзауты цёуын бахъёуы ёмдзугёнёг транспор-
тёй, арёх та — фистёгёй. Хохмё 'ввахс бынётты
рёстёгёй-рёстёгмё лыстёг зёйтё рацёуынц.
Скъоламё сывёллётты ёрвитын тёссаг у, — зёгъы
мёхческаг Синаты Зёлинё.
Рёхджы амынд фарста лыггонд кёй ёрцёудзён,

ахуырдзауты ныййарджытё сё зёрдё ууыл дарынц.

Нё уацхёссёг

Ёрёфы районёй

ССыыххаагг ххъъёёууммёё ——
ффииссттёёггёёйй

Дыгургомы фондз хъёуёй сывёллётты
бахъёуы сыхаг Мёцутёйы скъоламё фистё-
гёй цёуын.

Сылгоймаг Пенсион
фондмё барвыста мёнг
бёрёггёнёнтё ёмё ацы
бёрёггёнёнты бындурыл
1999 ёмё 2008 азты райо-
ны амёлёг дыууё адёйма-
гён ёмбёлгё пенситё
2013 азёй фароны онг ис-
та. Амынд рёстёгмё сыл-
гоймаг райста 2,3 милуан
сомёй фылдёр ёхца. 
Уголовон хъуыддаг бар-

выстой Горётгёрон районы
тёрхондонмё. Уёрёсейы
Социалон фонды цёгатирыстойнаг хайад тёрхондон-
мё барвыста закъонхалёг сылгоймаджы архайды аххо-
сёй хаст материалон зиан бафидыны тыххёй граждай-
наг куырдиат.

РЦИ-Аланийы Прокуратурёйы 
пресс-службё

Цёстдард

Мард адёмы пенситё давёг
Горётгёрон районы цёрёг сылгоймаг дёс

азы дёргъы ёнёзакъонёй иста амёлёг адёй-
мёгты пенситё. 

Мёздёджы скъола-интернаты бёстыхай цалцёг кё-
нын райдайдзысты фёлварёнтё радтыны фёстё. 
Ахуыргёнёндоны бындурыл фёлварёндёттён бынат

кёй сарёзтой, ацы ёууёл уыимё баст у. Уё зёрдыл
уын лёууын кёнём: ацы азы февралы скъола-интерна-
ты бёстыхайы рауад зынгсирвёзт. Ахуыргёнёндоны
500 квадратон метрёй фылдёр фёзуат цалцёггёнинаг у.

ХУАСДЗАУТЫ Алинё

Мёздёджы районёй

Скъола-интернаты цалцёг

Ёрвыстёджы фёдыл сё хъуыдытё загътой: 

— Мё зёрдёмё уёлдай тынг-
дёр бахъардтой, сёрмагонд ёф-
сёддон операцийы нё лёппутёй
чи архайы, уыдоны тыххёй ныхёс-
тё. Мёхёдёг дён ахём ёфсёд-
доны ныййарёг. Фарон октябры
мё лёппумё фёсидтысты, ёмё
архайдта Запорожьейы цёуёг
хёстон цауты. Ёхсёз мёйы фёс-
тё фёцёф, фёлё Хуыцауён та-
бу, аирвёзт, фёдзёбёх, ныртёк-
кё ис хёдзары, фёлё йё хъёуы
реабилитаци, протез йё къахён.
Хорзёхджын ёрцыд "Хъёбатыр-
дзинады тыххёй" майданёй. 

Уёлдай ёхсызгондёрёй ма байхъуыстон, нё культу-
рёйы къабаз размё ракёныны тыххёй йё Ныстуаны нё
республикёйы Сёргълёууёг цы ныхёстё загъта, уыдон-
мё. Не 'ппёт дёр куыд уынём, афтёмёй социалон, уыи-
мё, культурёйы къабазы дёр арёзт цёуынц бирё хорз
хъуыддёгтё. Бындурон рацарёзты куыстытё ёртё азы
размё райдыдтой Цёлыччы Культурёйы хёдзары дёр,
"Мё гыццыл райгуырён бёстё", зёгъгё, ацы проектмё
хаст кёй ёрцыд, уымё гёсгё. Йё цар, ёппёт хётёлтё
дёр ивд ёрцыдысты. Уый уыд куыстыты фыццаг къёпхён.
Фёлё уый фёстё пандемийы аххосёй хъуыддёгтё фё-
къуыхцы сты. Ныр кёронмё цёмёй ахёццё уой, уый тых-
хёй нё Культурёйы хёдзар хъёуы ёндёр программёмё
бёхёссын, ёмё ууыл архайдзыстём нё республикёйы
Хицауады ёххуысёй.   

— Ёппётёй ахсджиагдёр ныртёккё у Украинёйы цё-
уёг сёрмагонд ёфсёддон операци, ёмё йын йё архай-
джытём республикёйы Сёргълёууёг Сергей Меняйло
ахём стыр ёргом кёй здахы, уымёй дзы дён тынг бузныг.
Арёх цёуы, нё лёппутё кём хёцынц, уыцы раззагдёр
позицитём, бёрёг сё кёны, ёххуыс кёны алцёмёй дёр.
Алы хицён ёфсёддонмё дёр цы фарста разыны, цы зё-
гъинаг ём вёййы, уымё у къёрцхъус. Сё иунёг куырди-

ат, иунёг фиппаинаг дёр ёнё
дзуаппёй нё баззайы. Мё бон
зёгъын у, ёмдых ёмё ёмхъа-
руйё дарддёр дёр куы архайём,
уёд знагыл фёуёлахиз уыдзы-
стём ёмё алы хъуыддаг саразын-
мё дёр сарёхсдзыстём.

ХЪЁРДЖЫНТЫ Алевтинё, 
Цёлыччы Культурёйы хёдзары сёргълёууёг:

ХЪАЛТУРАТЫ Владислав, 
Рязаны гвардион уёлдёр уёлдёфон-десантон
командон училищёйы рауагъдон, ёфсёддон службёйы капитан, 
26-аздзыд, сёрмагонд ёфсёддон операцийы ветеран, 
РЦИ-Аланийы ёфсёддон комиссарады специалист-эксперт: 

(Райдайён 1 фарсыл)

Фёндёгтё ёмё транспорт
Муниципалон скондты фёндёгты

райрёзтыл мах архайём паддзахадон
программёмё гёсгё. Дзёуджыхъёуы
ёмё республикёйы районты ног
арёзт ёмё цалцёггонд ёрцыдысты
150 километры автомобилон фёндёг-
тё, ёдёппёт 3,6 миллиард сомы ар-
гъёй фылдёр. Рацарёзтой фёндёгтё
туристон объекттём. Уыдонмё хауынц
курорт "Мамысон"-ы ног арёзтад, Цы-
колайы турбазё “Комы-арт”. Ныртёк-
кё, Хъолайы цъитийё зёй ёрцыды
фёстё фыццаг хатт Гёналдоны комёй
Дёргъёфсмё ацёуён ис ёдас уёрёх
фёндагыл. 
Ёхсёнадон транспорты куыст нё

республикёйы у ёппёты риссагдёр
фарста. Дёсгай азтё уыцы фарстамё
фаг ёргом здёхт нё цыд. Афтёмёй та
йё реформё кёнын хъуыд тынг рагёй!
Фарон транспортон пълан кёныны ма-
тематикон моделыл куыст сёххёст
кодтам. Ёппёт ёнёлыггонд фарстатё
ахицён кёныны тыххёй сбёлвырд
кодтам бёлццёттё ласыны системё,
бёрёггонд ёрцыдысты паддзахадон
ёмё хи транспортыл куыстуётты ар-
хайды фётктё, бёлццётты удёнцо-
йён ёлхёд ёрцыд нырыккон 67 авто-
бусы, хёстёгдёр рёстёгы ма рес-
публикёмё ёрбафтдзён 20 автобусы.
Фарон муниципалон контракт фидар-
гонд ёрцыд 28 нырыккон трамвай
райсынён. Дарддёр нысан кёнём
трамвайты фёндёгтё рацаразын кё-
нын ёмё депо саразын. Ёнё зёгъгё
нёй, ивгъуыд азы кёрон аэропорт
"Дзёуджыхъёуы" ног терминал кёй
байгом, уый тыххёй.

Ёхсёнадон-политикон 
фарстатё

Ацы аз мах бакёнын хъёуы егъау
куыст Хицауад ёмё ёхсёнады ёмар-
хайд фёхуыздёр кёныныл. 
Уыцы хъуыддаджы хорз кусы рес-

публикёйы Ёхсёнадон палатё. Уёл-
дай хуыздёр та йёхи равдыста ёв-
зёрстыты рёстёг. Уым арёзт ёрцыд
ёвзёрстытём цёстдарыны ёхсёна-
дон штаб. Фёнды мё ёхсызгонёй
фёбёрёг кёнын, абон ёхсёнадон
иугёндтё кёй ахсынц ахсджиаг бынат
паддзахадон хицауад ёнтыстджынёй
кёй кусынц, регионы царды ёмвёзад
фёбёрзонддёр кёныныл, уым.
Ахсджиагдёр нысантёй иу у ёвзёрс-
тыты хъуыддаг.
Фарон республикёйы ёвзарджытё

сёвзёрстой Цёгат Ирыстоны Парла-
менты депутатты, ноджы архайдтой
150 бынёттон хиуынаффёйады ор-
гёнтём ёвзёрстыты. Хъуыддаг ацыд
ёнё закъонхёлдтытёй ёмё цаутёй.
Депутаттё сё куыст хъуамё аразой
партиты 'хсён ёмгуыстадёй нё рес-
публикёйы цёрджыты пайдайён!
Ацы аз та нысангонд цёуынц муни-

ципалон ёвзёрстытё. Мах нё зёрдё
дарём, политикон партиты регионалон
хайёдтё конструктивон куыст кёй ба-
кёндзысты, ууыл.
Ныртёккё нё паддзахады Сёргъ-

лёууёджы  хъёппёрисёй арёзт
цёуы егъау мадзёлттё нё бёстёйы
социалон-экономикон уавёр фёхуыз-
дёр кёнынён.

Культурё
Регионы ёххёст райрёзтён нёй

гёнён ёнё монон ёмё культурон
цардёй. Махён цы диссаджы бынтё
баззад, уыдон хъуамё ёрмёст хъахъ-
хъёнгё ма кёнём, фёлё архайём
сё фёфылдёр кёныныл. 
Культурёйы къабазы цаутёй нё

республикё уыд хъёздыг. Бёрзонд
ёмвёзадыл ацыдысты Аланыстоныл

саргъуыды 1100 азы кадён мадзёлт-
тё. Цалцёггонд ёрцыдысты Нарыхъё-
уы Хетёгкаты Къостайы хёдзар-музей,
Зыруджы аргъуан, дурёй дзуар "Зы-
лын цырт". Дзёуджыхъёуы ёмё рес-
публикёйы районты цалцёггёнён
куыстытё бакодтой цыппар аргъуаны.
Абон ма мах нёхи цёттё кёнём
Дзёуджыхъёуы райгуырёг зындгонд
театралон режиссер Евгений Вахтанго-
вы хёдзар кадджын уавёры байгомы
бон. Уыцы егъау мадзал саразыны хё-
стё республикёйы ёххёст ёххуысёй
йёхимё райста Вахтанговы номыл
паддзахадон академион театр. Хёд-
зар-музей суыдзён йё филиал. 
Мах нёхи цёттё кёнын райдыдтам

Цёгат Ирыстоны автономийы 100 азы
бёрёгбонмё. Уыцы бёрёгбон фи-
даргонд ёрцыд Уёрёсейы Президен-
ты Указёй. Дарддёр ма кусём цал-
дёр регионалон проектыл. Ёххёст-
гонд ёрцыд бёхты театры комплекс
"Нарт"-ы проект.
Фарон сцалцёг кодтам Паддзахадон

академион ансамбл "Алан"-ы агъуыст.
Стыр ахсджиаг проектыл нымайём
дунеон культурон-патриотон центр
"Беслён 1-ём скъола"-йы арёзтад.
Ивгъуыд аз рацарёзтой федералон

ёмё регионалон нысаниуёджы 7 куль-
турон объекты. Егъау куыстытё нём
ёнхъёлмё кёсы ацы аз дёр. Техни-
кон ифтонгдзинады мадзёлттёй
ёххёстгонд ёрцёудзён Тугъанты
Махарбенджы номыл музей,
рацараздзысты Алагиры Культурёйы
хёдзар "Фёскомцёдисон", Беслёны
нысангонд цёуы Фёсивёды галуаны,
Сывёллётты сфёлдыстадон хёдзар
ёмё Музыкалон скъолайы арёзтад.
Хъёугё хъуыддагыл нымайём национ
проект "Культурё"-мё Цёгат Ирысто-
ны Ирон академион театры капиталон
цалцёг бахёссыны фарста дёр.

Физикон культурё 
ёмё спорт

Нё граждёнты хёрзвадат ёмё
ёнёниз цардён стыр ахъаз у физикон
культурё ёмё спорты архайынён ин-
фраструктурё саразын. 2022 азы нё
атлеттё, алыхуызон чемпионаттё ёмё
ерысты райстой 951 хёрзиуёджы. Уы-
донёй 110 майданы сты, физикон ёгъ-
дауёй йё фадёттё къуындёг кёмён
сты, уыцы спортсменты.
Ёнёуый, нё республикёйы абоны

онг физикон культурё ёмё спорты ар-
хайы 233 мин адёймаджы. Уый бёр-
зонд бёрёггёнён нёу, нё бёстёйы
иннё регионтимё абаргёйё. Ацы къа-
базы иудадзыг хъёуы системон куыст
кёнын, уымён ёмё царды ёмвёзад
бёрёг кёны, адёмён спортивон
объекттё, ёмё се 'нёниздзинадмё
цёстдарынён хёрзвадёттё куы уа,
уёд.
Ивгъуыд аз кусын райдыдтой: Ёры-

доны спорткомплекс, поселок Хуссай-
раджы физкультурон-дзёбёхгёнён
гом хуызы комплекс, дыууё "зонд-
джын" спортивон фёзы та Мёздёг
ёмё Сунжёйы. Цалдёр боны размё
ма байгом кодтам стадион "Пищевик"
дёр Беслёны.
Нацпроект "Демографи"-йы, "Спорт

— царды нормё", — зёгъгё, програм-
мёйы фёлгёты Дзёуджыхъёуы ара-
зём дыууё егъау спортивон объекты —
ёхгёд футболон манеж ёмё физикон-
дзёбёхгёнён комплекс ленк кёнён
бассейнимё. Ацы дыууё фарстайы ёх-
хёстгонд ёрцёудзысты 2024 азы кё-
ронмё. Дзёуджыхъёуы райдыдта физ-
культурон-дзёбёхгёнён комплекс
"Клеверспорт"-ы арёзтад дёр. Ацы
объект та кёронмё арёзт ёрцёудзён
2025 азмё. Уымёй дарддёр арёзт
цёуы ихын аренё ёмё спортивон-
дзёбёхгёнён комплекс Цыколайы.

Архайд цёуы республикон стадион
"Спартак"-ы рацарёзтыл дёр. Уыцы
куысты абон фыдёбон кёны 200 адёй-
маджы. Куыстытё цёуынц дыууё ра-
дёй. Бирё хъуыддёгтё дзы арёзт
ёрцыд ныридёгён. Цы цёлхдуртё
сёвзёры, уыдон та ёвёстиатёй баны-
выл кёнём.

Фёсивёдон политикё
Традицион ёгъдауёй физкультурё

ёмё спортёй нё республикёйы ар-
хайы фылдёр фёсивёд. Махён та нё
иумёйаг хёс у, канд ёнёниз царды
уагмё тырнындзинады хъуыддёгты нё,
фёлё сын се ‘хсён нывыл зондахаст
ёвзёрын кёныны фарстатыл дёр
кусын.
Нё республикёйы тынг хорз чыз-

джытё ёмё лёппутё ис. Ёппёты
уёззаудёр, коронавирусы пандемийы
ёмё сёрмагонд ёфсёддон опера-
цийы рёстёджыты нё ёрыгон бархи-
онтё равдыстой, кёддёриддёр сыл
зёрдёдарён кёй ис, ахём лёгдзи-
над. Уый фёзминаг дёнцёг у, хицауи-
уёггёнёг оргёнтёй хъёугё ёх-
хуыстё куы цёуа, уёд. Абон, фёсивё-
димё ахём куыст кёнын, ёнёмёнг
хъуыддаг у. Фёлтёрддзинад ёмё сын
нё зонындзинёдтё хъуамё ёнёв-
гъауёй дёттём, республикёйы цы
процесстё цёуы, уырдём сё здахём.
Фарон Цёгат Ирыстон баиу, УФ-йы

Президент нё бёстёйы сывёллёттё
ёмё фёсивёды Ёппётуёрёсеон ёх-
сёнадон-паддзахадон змёлд саразын
кёмён бахёс кодта, уыцы организаци-
мё. Дарддёр куыстытё цёуынц ахуы-
радон-методикон центр "Авангард"-ы
арёзтады дёр. Центры нысан уыдзён,
рёзгё фёлтёримё патриотон-хъомы-
ладон куыст кёнын. Ахсджиаг ма у, сы-
вёллётты уёлёмхасён ахуырады
программётём здахын дёр. Ныридё-
гён скъоладзауты 75 проценты архай-
ынц алыхуызон къордтё ёмё секциты.
Ёнёмёнг сын хъёуы уавёртё аразын
сё интеллектуалон, сфёлдыстадон
ёмё физикон рёзтён. Ноджыдёр ма
иу фарста: абон архайд цёуы нё рес-
публикёйы Фёсивёдон парламенты
ног скондыл. Ацы регионалон-ёхсёна-
дон организаци арёзт ёрцыд фёси-
вёды ёхсёнадон змёлд сфидар кё-
нынён, граждайнаг хъуыдыкёнынад
ёмё барадон культурё сын се 'хсён
райрёзын кёныны нысантён. Уымёй
уёлдай, ацы организаци у, иттёг хорз
"фёз", активон ёмё нысанмёарёзт
чи у, ахём ёрыгон фёсивёдён.

Кёронбёттён
Зынаргъ ёмбёлттё! Мё раныхасы

кёрон мё зёгъын фёнды: мах хорз
ёмбарём, ацы аз вазыгджын аз кёй
уыдзён, уый. Ныфсёнцой фёлёууём
фронты не' фсёддонтён, сё бинон-
тём сын нё цёст фёдарём. Рес-
публикёйы экономикёйы фидар рёз-
тыл бацархайём ёмё ёппёт социа-
лон хёслёвёрдтё сёххёст кёнём.
Ис нын, нё бёстёйы Президент ёмё
федералон центры хорз ёххуыс. Буз-
ныг нё федералон коллегётён, уыдон
нын нё куырдиёттё ёмё тыхст фарс-
татё алыг кёнынён ёвёстиатёй кёй
баххуыс кёнынц, уый тыххёй.
Сарёзтам коммуникациты эффекти-

вон уагёвёрд, ёмё уыцы ёмархайд
хъёуы фидардёр кёнын. Нё размё ис
бёлвырд цёлхдуртё. Ёмё уый тых-
хёй абон хъуамё ёрмёст нё къёхтыл
фидар ма лёууём, фёлё ма иу хатт
равдисём, размёвёрд нысантём цё-
уыны хъуыддаджы цыфёнды зындзи-
нёдты сёрты дёр кёй ахидзыстём,
уыцы нысантё та сты: нё хистёрты
сабыр цард, нё сомбоны фёрныгад
ёмё нё фёндтё цёмёй сёххёст
уой, ууыл архайын.

Республикё Цёгат Ирыстон-Аланийы 
Сёргълёууёг Сергей Меняйлойы раныхас 
республикёйы социалон-экономикон сёйраг 
рахёцёнты ёмё 2022 азы республикёйы 

Хицауады архайды тыххёй 

— Нё республикёйы Сёргълёууёг бёстон ёмё лём-
бынёг радзырдта нё царды алы къабазы тыххёй дёр. Цы
нысанты тыххёй ныхас кодта, уыдон адёмы цардыл —
хистёрёй-кёстёрёй — хорзёрдём ёнёфёзынгё нё
фёуыдзысты. 
Нё лёппутё ныртёккё хёцынц хёсты быдыры, ёмё

Сёргълёууёг йё Ныстуан цы ныхёстёй райдыдта, уыдон
уыдысты не 'фсёддонты тыххёй. Нё фёсивёды хуыздёр-
тё тох кёнынц нё ёдас фидёныл, нё сомбоныл, ёмё
сём алцёмёй дёр фёкёсын, сё бинонтён сын баххуыс
кёнын — уымёй ахсджиагдёр хъуыддаг ныртёккё нёй.
Уёлдай фылдёр цёстдард та домынц, чи фёмард, уыдо-
ны бинонтё. Нё хъёбатыр хёстонтён сё иунёджы ном
дёр рох никуы уыдзён. 

Иннё ахём, промышленносты,
туризмы, иннё къабёзты дёр
ныртёккё бирё арёзт кёй цёуы
Дзёуджыхъёуы дёр, районты
дёр, уый уынём. Стыр архайд
цёуы фёндёгтё рацаразыныл.
Ёппёт уыдёттё Ирыстоны рёз-
тён сты тынг ахсджиаг нысантё.
Ёмё нё республикёйы Сёргъ-
лёууёгён йё фарсмё ёнгом куы
ёрбалёууём ёмё уыцы нысантё
ёххёст кёныныл иумёйагёй куы
бацархайём, уёд се 'ппёт дёр
къухы бафтдзысты. 

ФРИАТЫ Хъазыбег, 
РЦИ-Аланийы Ветеранты советы сёрдар:



№ 68 (25797) 2023 АЗЫ ХУЫМГЁНЁНЫ МЁЙЫ 20 БОН 3
Хёлардзинады тёгтё

Хъазыбеджы ёмдзёвгё-
тё ёмё тёлмацтё фыццаг
хатт мыхуыры рацыдысты
1979 азы газеттё "Звезда
Алтая" ёмё "Алтайдын
Чолмон"-ы. Уый фёстё ра-
цыд роман "Зейнап" ём-
дзёвгёйы хуызы, 2002 азы
та — чиныг "Уёхи
ёрёмбарут, адём!".  

2015 азы рухс федта ро-
ман-трилоги "Цалх", 2022
азы та — 8-томон ёмдзёв-
гётё Алтайы куыстуарзаг
адёмы цард, йё диссаджы
ёрдзы тыххёй. Уыцы
рёстёг сфёлдыстадон
куысты йё фарсмё цёст-
уарзонёй балёууыдысты
раззагдёр поэттё Борис
Укачин ёмё Паслей Самык. 
Торчыны-фырт йё фёл-

лойадон куыст райдыдта
слесырёй Беслёны  завод
"Дыккаг фондзазон"-ы.
Фёстёдёр фёцис Махач-
калайы педагогон институт
ёмё куыста уырыссаг ёв-
заг ёмё литературёйы
ахуыргёнёгёй Беслёны
астёуккаг скъолайы 1966-
1974 азты. Уый фёстё каст
фёцис Хетёгкаты Къостайы
номыл паддзахадон универ-
ситеты юридикон факультет.
Куыста Мидхъуыддёгты ми-
нистрады слестгёнёгёй,
ёвзёрст уыдис депутатёй
дыууё ёрсидты РЦИ-Ала-
нийы Парламентмё. Кёд
Хъазыбег ныртёккё йё ка-
ры бацыд, уёддёр кусы ад-
вокатты кабинеты разамо-
нёгёй ёмё дарддёр дёр
регионты 'хсён литературон
ёмгуыстады бастдзинёдтё
фидар кёны.

2022 азы майы Хёххон
Алтайы уыд поэт Торчынты
Хъазыбеджы сфёлдыстадон
изёр М.В.Чевалковы номыл
национ библиотекёйы.
Радзырдтой дзы бирё
мысинёгтё 1970 азёй 1980

азмё сё ивгъуыд цардёй.
Иннё бон та сын уыд семи-
нартё студенттимё. Уым

поэт радзырдта йе сфёл-
дыстадон истори, йё фёл-
тёрддзинад ёмё йё поэ-
тикон архайды тыххёй. 

2004 азы Беслёны бёл-
лёх куы ‘рцыд, уёд 1100
ахуырдзау ёмё ахуыргён-
джытё бёллёхы бахау-

дысты сёхи скъолайы тер-
рористты къухтём. Уыцы
бёллёхы иувёрсты нё
ахызтысты Хъазыбеджы би-
нонтё дёр. Студенттё
лёмбынёг хъуыстой, тер-
роризмы ёвирхъау знаггад-
дзинёдтён ёруадзён кёй
нёй, дарддёр дёр сё ных-
мё тох кёнын, сабыр царды
тёгтё уадзын кёй хъёуы
алы бёстёты алы адёмы-
хёттыты 'хсён.
Торчынты Хъазыбег, куыд

поэт, афтё йе сфёлдыста-
ды зары йё уарзон  Хёххон
Алтайыл, стыр аргъ кёны
алтайёгтён сё куырыхон-
дзинад ёмё цардмё ёну-
выд ахастён. Йё зёрдё
сын зёгъы дуджы бирё
хорздзинёдтё, рёстуд
цард, иузёрдиондзинад,
адёймаджы сыгъдёг ёмё
рёсугъд цёсгом зёры бон-
тём дёр хъахъхъёнын
кёддёриддёр.
Цалдёр азы размё Хе-

тёгкаты Къостайы портрет
Торчынты Хъазыбег балё-
вар кодта алтайаг разагъды
поэт Борис Укачинён ахём
зёрдылдарён фыстимё:

Ёфсымёр, ёри-ма мём 
фидарёй хъарм къух —

Иумё нё тыхтё 
уыдзысты  фылдёр!
Музёйы арты уарзон
Фыдыбёстё батух,
Иумё нё зарёг айзёл-
дзён дардмё хуыздёр!

Ёцёг хёлар йё зёр-
дёйы тёгтёй ёмё йё ар-
хайдёй иу кёны ёрмёст йе
‘мбёлтты нё, фёлё ма алы
адёмыхёттыты дёр. Ахём
адёймёгтё нё зёххыл сты
стём. 
Торчынты Хъазыбег —

дзырды дёсны! Дзырдён та
адёймаджы царды ис стыр
нысаниуёг. Стыр зёрдёйы
хицау, цёр ёмё цёр, рухс
кён нё  адёмты цард, уё-
лахиз у дё хъуыддёгты, дё
фёндты ёмё дё литерату-
рон сфёлдыстады! 

БЫЗЫККАТЫ Земфирё

Ирон дзырд
цёра

"Ёз дзыллёйё  
къаддёр куы дарин, 
Куы бафидин 
искуы мё хёс..."
Ёвёццёгён, Иры лёг-

тёй йёхи хёсджын ни-
чиуал хоны, нё бёсты
Къоста ёппёт хёстё дёр
бафыста, зёгъгё.
Афтё куы нё уаид, уёд,

нё дзыллёйён хицён
адёмы ном цы ирон ёвзаг
радта, фыдёлтё, цё-
хёрау, кёй норстой ёмё
кёй фёдзёхстой, цёсты-
гагуыйау, хъахъхъёнын
фёлтёрёй-фёлтёрмё,
уый абон къулбёрзёйё
нё лёууид цёрёццаг ёв-
зёгты рёнхъы.
Мадёлон ёвзаг йё уды

рёбинаг кёмён нёу, уый
йын нё хъусы йё сыгъзё-
рин хъёлёс, ёмыр ын сты
ирон ныхасы хъуытаз зёл-
тё, йё зёрдё ёвдёлон у
бёрзонд поэзийы тёмё-
нёй.
Цавёр стут, Иры фёси-

вёд, цавёр? Цёмён фе-
стырзёрдё стут нё ма-
дёлон ёвзагыл? Сымах
куы стут йё зёрдёйы уи-
даг, йё уд, йё цёст, йе
'нхъёлцаутё! Уё чъыл-
дыммё кёсгёйё, судзгё
цёссыг куы калы...
Кёд, мыййаг, уё туг

баивтат, уё зёрдё хъуы-
на сёвёрдта, ёмё уын
уымён ссис ёцёгёлон
ирон мыр? Уёд дзыназ-
дзён, йё цот ёвёгёсё-
гёй кёй ныууагътой,
ахём ёнёбон ныййарё-
гау...

Чызгимё 
ёргом ныхас
Фёрсдзынё мё, цы

федтон царды, цы зынтё
бавзёрстон?.. Фагёй фыл-
дёр — уыдонёй адёйма-
гён фёхицёнуёвён нёй,
йё рифтаджы ёвёрд сты.
Ёнёрцёф та у ёрмёстдёр
дымгё... Ёрдумё дёр нё
дары царды хъомыс, йё хи-
вёнд ёмё тёргёйттё.
Нёй йё къёлётты дарён,
нёй йыл сахсён бакёнён.
Гъе, уый дын хъайтар
хёстон!..

Куы мё бафёрсис ноджы
хъысмёты тёрхонёй, уёд
дын зёгъин: рухс дунейы
цёргёйё, цух уыдтён йё
цинёй, бирё мё фёдардта
сау хъыджы: цардён йё
кёрётты цыдтён.
Фёлё мё зёрдёйы та-

буйагёй цы сурёт дардтон,
уый не 'рмынёг, фёйлауы
бёрзонд рындзыл, сагъд
тырысайау.
Уымё уыд мё рыст уды

каст, ууыл лёууыд мё саби
зёрдё.
Иуёрдыгёй— ды, иннё-

рдыгёй — тызмёг ёцёг-
дзинад. Бафёраздзынё
ахём ныхмёлёууёгён?
Хуымётёг ерыс нёу,

фёлё дзы дёуыл ницы хёс

ёвёрын. ДЫ МЫН ЁР-
МЁСТДЁР У, иннё фёлва-
рёнтё иууыл — мё бар.
Бёлвырдёй, царды фаг

ма баззад дунейы рухсёй
домд зёрдёйё, — дзаг та у
уёлмонцёй. Ёмё мын буз-
ныгён — демё фембёлд.
Ёмё ныр мё уд ёнё-

хъёнёй дёу у, фёстаг ёр-
тахы онг. Дёу у — абонёй
ёнустём. Хуыцау мын мин
уды куы радтаид, уёддёр —
дёуён нывондён.
Дё зёрдёйы цёры мё

уд. Ёмё, куы бахудыс, уёд
уый дёр цёхёртё скалы,
зёды базыртау.
Ёрёнкъард дё, — уёд

доны разилынц мё уды
тарёнгёс цёстытё.
Кёныс цин, уёд ём бай-

хъус — уый дёр кёл-кёлёй
худы, зарёг дын нывёнды.
Уыдтён рёстуд адём

ёмё Хуыцауы раз — сыгъ-
дёг. Кёд мын уый тыххёй
бацамыдта фёндаг дёумё,
мёнёй — дё удмё.
Зоны йё мё зёрдё: нё

фембёлд уыд уёларвонты
цёстуарзон лёвар...
Диссаг у, куыд сё ран-

тысти ацы хатт, куыд фё-
рёдыдис ёлгъин амонд?
Куы фестадтён ёнёхъё-
нёй дёр уарзёгой уд!
Уёдё цы у мё буар та?

Ис ёви нёй? Нё зонын,
раст зёгъгёйё...
У туг ёмё стёгёй конд.

Цёры, цёуы, ёнкъары.
Фёсудзы хурмё, дымгё йё
фёхойы. Фёкёсы арвмё,
уарзы хёхтё, денджыз.
Ёмё ис иугёр, уёд дёуён
нывонд у уый дёр. Дё ёну-
выд фёсдзёуин. Дё сёри-
бар хъёлдзёгзёрдё ца-
гъайраг...
Мё фёндёй дын мё

буар фестёд хур — къёвда
боны, ёнтёфы та — фёл-
мён уарын, бёрзондёй
ёрвыст райгё-уаргё цин.
Фестёд дын хёххон

сыгъдёг уёлдёф... Уёд
алы ран дё алфамбылай,
дё фарсмё... Дё Бонвёр-
нон. Зынтё сурёг. Дё цё-
уёнтыл — зёлдаг кёрдё-
гёй гауыз...
Мё уд дын фестёд фурд

— ёнёкёрон, цъёх-цъё-
хид, хъарм, рёвдауаг. Куыд
судзой хурмё йе 'ртёхтё
дё буарыл, налхъуыт-
налмасау... Йё уылёнтё
згъордзысты дё фёдыл
ёмё 'мбёхсдзысты дё
зынаргъ фёдтё змисы.
Цы ма хъёуы зёххон

дзёнёты 'ндёр? Уыдзыс-
тём иу: ёз ёмё ды, бёр-
зонд арв ёмё денджыз...
Мё уд — дё уды, д' арм

— мё армы, афтёмёй цё-
уём ёнус, нё царды
фёстаг бонмё...
Разы дё?

АБАЙТЫ Арбилянё

Цыфёндыйё дёр  театр
ёмё кинойы актер ма суы-
даид Къуымёллёгкаты
Владимир, уымён уёвён
нё  уыд. Йё миддуне, ав-
гау, сыгъдёг, сывёллонау
ёппётыл ёууёндаг, йё
абухгё ёнкъарёнты  суа-
донён ёнёстонгё нё
уыд, раджы уа-ёрёджы. 
Йё мады ‘фсымёр Аде-

ты Умар уыд мадёлон ёв-
заджы ахуыргёнёг, дзё-
нёты бадинаг Тылаттаты
Бексолтаны фыд Сандро
та Адеты хёрёфырт уыд.
Рёзгё лёппуйы цардыл,
йё равзёрст сфёлдыста-
дон фёндагыл сё дыууё
дёр тынг фёбёрёг сты.
Куыд сёрыстыр уыд чысыл
Вовё Бексолтанёй, уёвгё
дзы ёгас Джызёлы хъёу-
бёстё дёр сё сёр бёр-
зёндты  хастой!
Иннё ахём — Къуы-

мёллёгкаты ёфсымёр-
тё — Мурат ёмё Бибо…
1980 азы экранмё рацыд
режиссер Борис Дуровы
ист аивадон киноныв "Пи-
раты 20-го века", адём йё
фенынмё гуылф кодтой ки-
нотеатртём. Ахъазыдысты
дзы дыууё ирон актеры —
Къуымёллёгкаты Бим-
болат ёмё Дзытиаты
Лактемыр. Куыд сёры-
стыр сё уыд уыцы рёстёг
Вовё, уёлдайдёр — йе
‘рвадёй. Арёх-иу уыдысты
Бексолтан, Бимболат ёмё
Мурат сё хёдзары, дзаг
фынджы уёлхъус-иу цыд
ныхас аивадыл, стёй цар-
ды алыхуызон хъуыддёг-
тыл. 

80-ём азты Ирон театры
актертё сарёзтой зарёг-
гёнджыты ансамбл "Хур-
зёрин", йё администра-
тор уыд Къуымёллёгкаты
Мурат. Цыдысты Ирыстоны
горёттё ёмё хъёутём
концерттимё. Джызёлы
Культурёйы хёдзары ра-
дон мадзал арвитыны
фёстё-иу сё фёндаг ра-
кодтой Къуымёллёгкаты
фёрнджын хёдзарыл.
Куыд хъал-иу уыд уыцы
рёстёг фидёны театрён
лёггадгёнёг лёппу. О, нё
фёрёдыдтён, афтё йё
кёй рахуыдтон, уымёй.
Сценё канд уарзын нё до-
мы актерёй, уды арфёй
лёггад ын хъёуы. 
Йё фыццаг рол Къуы-

мёллёгкаты Вовё ахъа-
зыд Джызёлы скъолайы
ахуыргёнгёйё.  Уый уыд
пъырыстыфы рол Кочысаты
Розёйы пьесё "Нё пъы-
рыстыф сёрра"-мё гёс-
гё ёвёрд спектаклы. Фё-
лё, рагуалдзёг, малусё-
джы фёзындау,  нырма
сфёлдыстадмё ницы бар
дардта. 
Цардбёллон лёппу

райста монтировщикы
дёсныйад ёмё Ирон
театрмё бацыд сценёйы
кусёгёй, уыцы-иу рёстёг
архайдта спектаклты, хъа-
зыд иумёйаг сценёты. 
Дыууё хатты фёлвёрд-

та актеры дёсныйад рай-
сынмё, фёлё сфёл-
дыстадон фёндаджы рай-
дайён бирётён лёгъз нё
вёййы. Уёдмё нёхимё
дёр, Дзёуджыхъёуы Аи-
вёдты училищёйы, байгом
"Театр ёмё кинойы ак-
тер”-ы хайад, ёмё 1988
азы Къуымёллёгкаты Вла-
димир ссис йё фыццагкур-
сон. Бонёй ахуыр кодта,
изёрёй та — кусгё. Курсы
разамонёг уыд Гёлёуты
Анатоли. Цыппар азы сын
аивады дунейы сусёгдзи-
нёдтё ёнёвгъауёй гом
кодтой ирон сценёйы дёс-
нытё Брытъиаты Зариф-
фё, Икъаты Серафин,
Туменаты Еленё, Слан-
ты Къоста, Беккуызарты
Орзетё, Бекмёрзты Ёх-
сар, Гуыбиаты Хъазы-
бег, Хъёцмёзты Лазыр. 
Йе ‘мкурсонтё Гёбуты

Жаннё, Гёлёуты Зёли-
нё, Ёлбегаты Ларисё,
Хуыбиаты Нелли, Дза-
сохты Ирё, Малхъарты
Зёлинё, Кочиты Геор-
гиимё абон дёр се сфёл-
дыстадон фёндёгтё нё
фёхицён сты. Уёдё, Чер-
честы Дианёимё та ёр-
тыккёгём курсы сарёзтой
арфёйаг бинонты къорд.
Сё чындзёхсёвы дыууё
боны дёргъы Къуымёл-
лёгкаты Раман ёмё
Райёйы хёдзары къёрц-

цёмдзёгъд хъазты уылён-
тё, кёрёдзийы ивгёйё,
уёлёрвтём хъуыстысты,
Владимир та уыцы бонты
Ирон театры сценёйыл
Дзантиаты Анатолийы

пьесёмё гёсгё ёвёрд
спектакл "Рёдау Тутыр"-
ы премьерёйы хъазыд. 
Уёдёй рёстёг рацыд,

фёлё абоны онг дёр йё
зёрдёйы ахаст театрмё
нё аивта. Цыппор ролёй
йын фылдёры бантыст
ахъазын, сё фыццаг уыд
Хъылцыхъойы рол Брытъи-
аты Елбыздыхъойы пьесё-
мё гёсгё ёвёрд спектакл
"Дыууё хойы". Фёстё-
дёр уыдысты Проспер Ме-
римейы "Африкёйаг уар-
зондзинад"-ы Зейн-Бейн-
Умейдойы, Будтуты Рама-
заны "Дзандзирахъ"-ы
Бадрийы, Годжыцаты
Исахъы "Хъёддаг чызг"-ы
Дзандары, Хуыгаты Георы
"Ёххуырст фётёг"-ы Дуг-
гийы, Хъайттаты Сергейы
"Дыууё зёрдёйы"
Дёргъёвсаджы ролты.
Хуыгаты Георы "Хъёз-

дыг хёдзар"-ы Тотыры су-
рёт дыууё фестивалы жю-
рийы уёнгтё хуыздёрыл
банымадтой фёрсаг ролы
номинацийы. Сё иу уыд
Адыгейы (фестиваль "Кав-
казский меловой круг"),
иннё — Дзёуджыхъёуы
(фестивал "Театралон
маскё").
Къуымёллёгкаты Вла-

димирён ёнтысы бирё-
вёрсыг сурёттё аразын,
комедийё райдай ёмё
драмон уацмысёй фёу.
Алы рол дёр, сёйраг ын
уа, ёви фёрсаг — кёсы
йём иухуызон, бёрнон
цёстёй. Уымён афтё
агайынц зёрдё йё ны-
вёзт сурёттё, зёрдёйы
арфёй  кёй цёуынц, уый
ёнкъары театрдзау. Адё-
мён уарзон артист Андрей
Мироновы хъуыдымё гёс-
гё, залы бадёг театрдзау-
ты комулёфт, сё ахаст

сценёйыл цы цёуы уымё,
ницёмёй ис баивён.
Иу ёмё дыууё хатты нё

рацыд сценёмё йё

цардёмбал, республикёйы
адёмон артисткё Чер-
честы Дианёимё спек-
таклты хъазынмё. Театр
уарзыныл сахуыр кодтой
сё чызг Фатимёйы, стёй
фырт Арсёмёджы дёр.
Дыууёйё дёр сё рёзгё
бонтё Ирон театры ар-
выстой. Чысыл Фатимё
фыццаг хатт сценёмё
рахызт йё мад Дианёимё
Хуыгаты Георы пьесёмё

гёсгё ёвёрд спектакл
"Нафи ёмё Нафигёйы
чыздзжытё"-йы. Фёстё-
дёр ёй раивта йе ‘фсы-
мёр Арсёмёг, Фатимёйы
сфёлдыстадон фёндаг та
адарддёр  национ телеуы-
нынад "Осетия-Ирыстон"-ы.

Йё равдыст "Фатимё, ба-
фёлвар-ма!" эфиры цыд
ёртё азы. Арсёмёгён та
бантыст, Ирон театры ре-
пертуары цы спектаклтё
цыд, уыдонёй фондзы
ахъазын. 
Се сфёлдыстадон цё-

дис канд театры сценёмё
нё хауы. Дёс азмё ‘ввахс
ПТРК "Аланыстон"-ы цыд

Айларты Асёхмёты ёр-
хъуыдыгонд юмористон
журнал "Дам-думтё",
фёстёдёр ын радтой ён-
дёр ном: "Худём ёмё

худём". Цардёй ист ныв-
тё видеолентыл рауа-
дзыныл Владимир куыста
куыд актер ёмё сцена-
рист. Журналы дёсгай сю-
жетты ахъазыд йё биной-
наг Черчесты Дианё ёмё
сё фырт Арсёмёгимё.
Фёстёдёр, национ те-

лекомпании "Осетия-
Ирыстон"-ы бакуыста сы-
вёллётты равдыст "Алё-
мёты аргъёуттё" эфирмё
бацёттё кёныныл, у йё
амонёг. Ёнахуыр зёрдё-
мёдзёугё рауад програм-
мё, дыккаг ахём сёдёгай
каналты ‘хсён нёй сса-
рён, эфиры цёуы абоны
онг.
Нё хъайтарён бантыст

къорд аивадон кинонывы
ахъазын. Ёрёджы уёрё-
сейаг экрантём рацыд ак-
тер ёмё режиссер Игор
Копыловы аивадон киноныв
"Сыгъзёрин бронзё", Вла-
димир дзы ахъазыд трене-
ры ролы. Бантыст ын ре-
жиссер Ходжакули Нарлие-
вы аивадон киноныв "Мады
хъёлёс"-йы эпизоды ахъа-
зын.
Фёлё, уёддёр нё

хъайтары царды ахсджиаг-
дёрёй цы ис, уыдон ёнё-
зынгё тёгтёй фидар баст
сты театримё, Ирон
театримё. 
Ёцёг ёмгардзинады ад

дёр ам банкъардта. Мыр-
тазты Тимуримё сё фыц-
цаг бонёй фёстёмё иу
кёны, цардмё ёмхуызон
цёстёй кёй кёсынц, кё-
рёдзийы иу сныхасёй дёр
кёй ёмбарынц, дыууёйё
дёр ирондзинады тёгтё
царды кёй нывёндынц
ёмё йё хорздзинадыл
кёй архайынц, уый. 

"Цёрёкты Оледжы
бёсты хъуамё хъазыдаин
спектакл "Чери"-йы. Вовё
цалдёр азы театры нё
куыста, ёмё фёскулисты
спектаклы рёстёг куы фё-
зынд, уёд "чи у?", зёгъгё,
фёрсын йё бинойнаг Чер-
честы Дианёйы. Уыимё та
спектаклы уарзётты
хъуамё ахъазыдаиккам.
Йё мидбылты бахудт, фё-
лё ницы сдзырдта, феф-
сёрмы, ёвёццёгён. Гуы-
биаты Хъазыбег мын бам-
барын кодта, мё сценикон
партнеры цардёмбал кёй
у. Афтё рауад нё зонгё-
дзинад, уёдёй фёстёмё
нын царды дёр, сценёйыл
дёр иу ахаст ис, цы зо-
нём, ёнкъарём ёмё уы-
нём, ёппёт уыдёттём",
— зёгъы Мыртазты Ти-
мур — РЦИ-Аланийы
сгуыхт артист. Хистёр ёф-
сымёры цёстёй кёсы йе
‘мбалмё Владимир, бирё
хатт сё хёццё дёр фё-
кёнынц. 
Иуахёмы Владимир за-

лы бадт спектаклы рёстёг,
йё фарсмё та сылгоймаг
йё къаннёг чызгимё.
Нымдзаст ём сты, сё
цёстёнгас сын куы нё уал
фёрёзта уромын, уёд
сылгоймагмё  дзуры, цы-
дёр бафёрсинаг дё,
зёгъгё. Уый дёр ёй мид-
былхудгё бафарста, сце-
нёйыл Тимурмё амон-
гёйё, де ‘фсымёр у,
зёгъгё.
Хъёлдзёг цауы бахауд

Тимур йёхёдёг дёр. Цё-
виттон, Беслёны фёурёд-
та йё хёдтулгё, дон алхё-
нон, зёгъгё. Ёнёзонгё
нёлгоймаг ём бауад, ныц-
цин ыл кодта, "о, мёнё ма
кёй уынын", куыдтё стут,
Вовё, зёгъгё. Фёра-
фёрс-бафёрс ёй кодта
хиуёттёй. Куыд ёй
фёкъёмдзёстыг кёноны
хъуыдыимё йын бёлвырд
дзуаппытё фёлёвёрдта
йё фарстытён Тимур дёр,
уёдё цы уыдаид. Ёмё
ахём цаутё иу ёмё
дыууё нё уыд сё царды.
Цы рацард, уый фылдёр

хай ирон аивадён снывонд
кодта Къуымёллёгкаты
Владимир. Снывонд кодта,
уымён ёмё йё цард цё-
уыл лёууы — бинонтёй
райдай ёмё хуымётёг
хъуыдытёй фёу — ёппёт
дёр баст сты ирон театра-
лон аивадимё, йё хъёз-
дыг къёбиц ын фёхъёз-
дыгдёр кёнынимё, бёр-
кадджын ёвёрён ём ба-
хёссынимё, ирондзинад
ёмё арфёйаг хъуыдытё
адёмыл парахат кёныни-
мё. Кёй сёххёст
уыдзысты йё нысантё,
уый та дызёрдыггаг нёу.

ХУЫБИАТЫ Ларисё

Юбилей

ЦЦааррдд —— ббёёллллиицц,,
ццааррдд —— ттееааттрр

ЦЁГАТ ИРЫСТОНЫ АДЁМОН АРТИСТ 
КЪУЫМЁЛЛЁГКАТЫ ВЛАДИМИРЫЛ СЁХХЁСТ 55 АЗЫ.
"Театры мидис ёрмёст ирхёфсынён куы

уаид, уёд ыл, чи зоны, уый бёрц тыхтё дёр нё
хъёуид хардз кёнын. Фёлё театр у цардёвди-
сёг аивад", — фыста зындгонд театралон режис-
сер Константин Станиславский. 

Спектакл “Ревизор”.
Квартальныйы ролы

Спектакл “Хъёздыг хёдзар”. Тотыры ролы

Ирон поэты зонынц
Алтайы

Уёрёсейы Фысджыты цёдисы уёнг ТОРЧЫН-
ТЫ Хъазыбег стыр ёвёрён бахаста алтайаг лите-
ратурёмё, стёй дыууё регионы — Ирыстон ёмё
Алтайы адёмты 'хсён хёлардзинады тёгтё ауа-
дзынмё. Бирё азты бакуыста Хёххон Алтайы ав-
тономон облёсты прокуратурёйы къабазы.

Миниатюрётё

Фарн ёмё фыдёх

Цёмёй страусы
айк къуыдырвых скё-
най, уый тыххёй йё
фыцын  хъёуы дыууё
сахаты.


ИИуу ммииллууаанн ддооллллёё-

ррыы ккууппююррёёттёёйй —— ииуу-
ггаайй ддооллллёёррттёёйй  ллаасс-
ддззёённ ииуу ттооннннёё..


Номдзыд уырыссаг

поэт  Корней Чуков-
скийы  ёцёг мыггаг
ёмё ном — Николай
Василийы фырт Кор-
нейчуков.


ААИИШШ-ыы ааддёёмм

ффыыллддёёрр ммёёллыыннцц,,
ттааммааккоо ккёёйй ддыыммыыннцц,,
ууыыйй ааххххооссёёйй.. УУёёррёё-
ссееййыы  ццёёррдджжыыттёённ
ттаа ссёё ззииааннххёёссссёёгг уу
ккааррзз  ннооззтт..


Цёмёй адёймаг,

уыцы-иу рёстёг  хур
ёмё арвёрдын уына,
уымён ёй бахъёу-
дзён сёрмагонд оп-
тикон ёвгтё.


ДДууннееййыы ёёппппёёттыы

ххёёццааггддёёрр ккууыыддзз уу  ннее-
ммыыццаагг ооввччааррккёё..


Китайёгтё  сё

дёндёгтё  сёрма-
гонд пастё ёмё
щеткёйё не 'хсынц,
фёлё сё дёндёгтё
ранхъёвзынц  цъёх
цайё.


ААввссттррииаагг ппииаанниисстт

ППаауулльь ВВииттггеенншшттее-
ййёённ ййёё ррааххиизз ккъъуухх
ааллыыгг ккооддттоойй ффыыццццаагг
ддууннееоонн ххёёссттыы
ррёёссттёёгг.. ФФёёллёё ууёёдд-
ддёёрр ггааллииуу ккъъууххёёйй
ддёёрр ииттттёёгг ххооррзз
ццааггъъттаа.. ЁЁммёё ййёё
нноомм ааййххъъууыысстт
ддууннееййыылл..


Бразилийы цёр-

джытё сёхи найынц
бон  3- 4 хатты. Уа-
зёгуаты сём куы ба-
цёуай, уёддёр
хъуамё фынгыл ёр-
бадыны размё дёхи
фысымтём цы-
найай. 

Бакёс, базон 

Уалдзёджы дыккаг
мёй зулчъытё фёзын-
дысты — хурджын
сёрдмё.


Арвыл рог ёврёгъ-

тё — уарынмё.


Ихы бын доны уынёр
хъуысы, их та салд —
ёвзёр тыллёгмё.


Уалдзёджы дон нё

раивылд — уарынджын
сёрдмё.


Уалдзёджы мит куы

нёма атайа, афтёмёй
арв куы ныннёра —
тыллёгмё ма ‘нхъёлмё
кёс.


Уалдзёджы дыккаг

мёйы донарёх мёй-
рухс ёхсёвты арёх-
мё цёуы.


Хуымгёнёны мёй арв

ныннёрыд — фёззёджы
бирё тыллёг уыдзён.


Мит куы тайа, афтё-

мёй ма йыл хъуына
куы бада —  хъёды би-
рё зокъотё уыдзён.


Хъазтё бёрзёндты

тёхынц — уарынтё арёх
уыдзён.

Ёрдзы 
бёрёггёнёнтё  

Продается
2-комнатная
квартира.

Адрес: г. Дигора, 
ул. Кибизова, 6,

кв. 5.
Тел.:

8-909-476-15-44.

Профессиональная обработка
(опрыскивание) 

плодовых деревьев, винограда и
плодовых кустарников.
Цены - как при обрезке.

Тел.: 8-928-856-90-89, 8-928-856-90-83 
(Руслан).      

Продаем качественный чернозем в мешках.
Доставка.
Тел.: 

8-928-856-90-89,
8-928-856-90-83 (Руслан).

Домашние соления: 
квашеная капуста,
маринованная 

капуста  с  куркумой
и с 

болгарским перцем, 
свекла по-грузински,
соленые огурцы
и помидоры.

Тел.: 
8-906-188-38-83.

Фехтовани

Ёрдз

Ёхсаргард, шпагё ёмё
рапирёйё тохты ёдёппё-
тёй архайынц 542 нёлгой-
маг ёмё сылгоймаг спорт-
смены. 17 апрелы, чемпио-
нат бёрёгбон уавёры гом
кёнгёйё, РЦИ-Аланийы
Сёргълёууёг Сергей Ме-
няйло йё зёрдиаг арфёты
кёрон загъта: "Ахём стыр
ёмё бёрнон ерыстё
Ирыстоны кёй цёуынц, уый
разёнгард кёны нё фёси-
вёды спортыл ёнувыд уё-
вынмё. Мё зёрдё уын зё-
гъы стыр ёнтыстытё!"
Чемпионаты фыццаг

дыууё боны ерысы ба-
цыдысты ёхсаргардёй
хёцджытё. 17 апрелы сбё-
рёг сты уёлахиздзаутё хи-
цён спортсменты 'хсён.
Сылгоймёгты ерысты ар-

хайджытимё уыдысты дуне-
он чемпионаттё ёмё
Олимпиаг хъёзтыты фес-
гуыхёг чызджытё: Софья
Великая, Янё Егорян,
Ольгё Никитина, Софья
Позднякова, Софья Лоха-
нова ёмё ма цалдёр
зындгонд спортсменкёйы.
Сё хъазуатон тохты йёхи

иттёг сёрёнёй равдыста
Янё Егорян. Уый фёуёла-
хиз йе 'ппёт ныхмёлёу-
джытыл дёр ёмё сси
Уёрёсейы чемпионкё.
Янёйён тыхджын ных-
къуырд радта Софья Лоха-
нова. Ерысты ёрдёгкёрон-
бёттёны сё тох ахицён
15:13 хыгъдёй Янёйы пай-
дайён. Ахём хыгъд дзурёг
у, дыууё ныхмёлёууёджы
тох хъазуатон кёй уыд,
ууыл.
Кёронбёттёны Янё Его-

рян фембёлд новосибир-
скаг спортсменкё Алинё
Михайловаимё. Ацы тох
дёр рауад цымыдисаг ёмё
ахицён 15:12 Янё Егоряны
пайдайён.
Ноджы карздёр тохтё

цыдысты нёлгоймёгты
ерысты. Ацы ран тынг дёс-
ны архайд чи кодта, уыдо-
нёй иу уыд не 'мбёстаг
зындгонд спортсменкё —
рапиристкё, дунейы чем-
пионкё Ольгё Величкойы
фырт Камил Ибрагимов.
Мёскуыйы номёй хёц-

гёйё, Камил равдыста стыр
арёхстдзинад ёмё уёла-
хизмё тырнынад. Камил
фёд-фёдыл фёуёлахиз
фондз ныхмёлёууёгыл
ёмё кёронбёттёны фем-
бёлд мёскуыйаг саблист
Дмитрий Даниленкоимё.
Камил ацы фембёлды дёр
уыд зынгё сёрёндёр ёмё
фёуёлахиз 15:9 хыгъдёй.
Уёрёсейы чемпион

Дзёуджыхъёуы кёй ссис,
уый тыххёй Камил загъта:
"Мёнён уёлдай ёхсызгон-
дёр у ахём кадджын ном
мё мады райгуырён горё-
ты кёй рамбылдтон, уый.
Мё нана ам цёры, ёмё,
ёз кёдфёнды дёр Дзёу-
джыхъёумё куы ссёуын,
уёд мын уёлдай ёхсызгон-
дёр вёййы йё фенын. Хъы-

гагён, мёхи куыд фёнды,
афтё арёх мын нё вёййы
фадат Ирыстонмё ссёуы-
нён. Ардём ме 'мбёлттё
дёр тынг ёхсызгонёй фё-
цёуынц. Иууылдёр ёй зо-
нынц, Ирыстон уазёгуарзон
кёй у, уый".

18 апрелы сбёрёг сты
командон ерысты фёуёла-
хиз уёвджытё.
Сылгоймёгты командё-

тёй уёлдай, сёрёндёр
архайд кодтой Мёскуы
ёмё Новосибирскы чыз-
джытё. Кёронбёттёны
фыццаг бынат бацахсыныл
фембёлдысты "Новоси-
бирск-1" ёмё "Мёскуы-1".
Новосибирскёй ерысты ар-
хайдтой дыгай командётё
ёмё ёртыккаг бынатыл
дёр ерысы бацыдысты сё
иннё командётё. 3-аг бы-
нат рамбулыныл "Новос-

ибирск-2" 45:36 хыгъдёй
фёуёлахиз "Мёскуы"-ыл,
ёмё сыбираг командё
ссис чемпионаты        3-аг
бынат бацахсёг.

1-аг бынатыл ерысы цы
хъазуатон тохтё цыдис, уы-
дон ёппынфёстаг фесты
мёскуыйаг чызджыты пай-
дайён 45:44 хыгъдёй.
Къаддёр цымыдисаг нё

рауадысты нёлгоймёгты
командон ерыстё. Ам дёр
1-3-аг бынёттыл тохты ар-
хайдтой Мёскуы ёмё Но-
восибирскы ёхсаргардёй
хёцджытё. Ёппынфёстаг
3-аг бынатмё рацыд "Но-
восибирск-2", 1-2-аг бы-
нёттыл та ерысы ба-
цыдысты "Мёскуы-1" ёмё
"Мёскуы-2". Сё ерыс ахи-
цён "Мёскуы-2"-йы пай-
дайён 45:43 хыгъдёй.
"Мёскуы-2"-йы рёнхъыты
сыгъзёрин майдантёй хор-
зёхджынгонд систы: Олег
Петровский, Владислав

Поздняков, Иван Цыпин
ёмё Лев Манин.
Сылгоймёгты командё-

ты 'хсён фёуёлахизуёвёг
"Мёскуы-2"-йы рёнхъыты
та сыгъзёрин майдантё
лёвар ёрцыдысты: Ольгё
Никитина, Евгения Подпа-
скова, Светланё Шевеле-
ва ёмё Софья Вели-
каяйён.
Знон ёмё абон тохты

бацыдысты шпагёйё хё-
цёг нёлгоймёгтё ёмё
сылгоймёгтё, уый фёстё
та бёрёггонд цёудзысты
рапирёйё хёцёг тыхджын-
дёр сылгоймёгтё ёмё
нёлгоймёгтё.
Ерыстё цёудзысты 23

апрелмё.

БАСКАТЫ Уырызмёг

Арт-объект нымад у амынд хъёуы цёрёг
Гатеты Иринёйы проектыл. Проект бах-
хёст кёнын бантыст форум "Машук"-ы ист
гранты фёрцы. 2019 аз — Хетёгкаты Къос-
тайы райгуырдыл 160 азы куы сёххёст,
уёд — уынджы чиныгдон байгом кодтой.
Парчы рацарёзты фёстё парк кёмёй не
сфидыдта, уыцы объект йё авторы райгуы-
рён хъёумё раивта.

“Фарон фёззёджы уынджы чиныгдон
махмё кёй ёрбынёттон, уымёй райгонд
стём. Хъёуы цёрёг адём ацы
чиныгдонмё арёх ёрбацёуынц. Иринёйы
зёрды ис гранты хардзёй ноджыдёр ма иу
проект райгуырён хъёуы баххёст кёнын.
Ныхас цёуы футболон фёзыл”, — загъта
хъёуы сёргълёууёг Гулаты Ремё.

Нё уацхёссёг

Ставд-Дурты цёрёг Валодяйыл ацы бонты ёххёст кёны 86 азы. Цар-
ды фёндёгтыл дзёбёхёй фёцыд ёмё, кёд ныртёккё йё кары ба-
цыд, уёддёр уёндон ёмё фидар къахдзёфтёй архайы, хёдзары цы
бирё куыстытё ис, суанг ма дыргъдон ёмё цёхёрадоны дёр.

60-ём азты фёсслужбё куыста Валодя Дзёуджыхъёуы арёз-
тёдты, Китайаг фёзы цёрён хёдзёрттё куы арёзтой, уёд. Уыцы
рёстёг ма архайдта китайаг бархионтён цыртдзёвёны арёзтады
дёр электрон тыхёй ёндадзёгёй. Бирё рёстёг, 50 азёй фыл-
дёр Валодя  фёкуыста Дзёуджыхъёуы 2, 7- ёмё  9-ём учили-
щёты ахуыргёнёгёй. 
Валодяйён ис хорз кёстёртё — дыууё фырты ёмё чызг —

хёрзёгъдау, адёмуарзон, сё фыдау, ирон ёгъдау ёмё традицитё
хёссёг. Уыдонён ныр сёхицён ис хъёбултё ёмё уыдоны кёстёр-
тё. Сё хуртёй бафсёд, Валодя!
Уёдё ацы бон кувдзысты йё райгуырён боны фёдыл Дунерёв-

дауёг, Дунедарёг Стыр Хуыцаумё, ёнёниздзинад ёмё бирё цёрён-
бонтё курдзысты сё буц хистёрён! Хуыздёр кувё-
джы куывдтытё йыл ёрцёуёнт! 
Сёумёрайсом Хурзёд йё тынтё дардыл ай-

тауы, ёмё сё дё хорз зёрдё кёддёрид-
дёр куыд рухс кёна, уыцы арфё дё хай, нё
зынаргъ, нё уарзон фыд, нё фёлмён-
тёдзураг баба! 

Ацы арфётё дын кёнынц
дё уарзон кёстёртё

Хи цёхёрадёттё ёмё хёдзарёдты
зёххытыл арт ёндзарын свёййы ёрвылбо-
нон. Ис ахём рёдыд хъуыды, зёгъгё, ив-
гъуыд азы кёрдёг судзын пайда у ёрдзён,
цъёх зайёгой дзы хуыздёр зайы. Ёцёгёй
та, ёрдзён артёй стырдёр фыдбылыз ни-
цы хёссы. Кёй зёгъын ёй хъёуы, артёй
сыгъд сау мёрыл цыдёр рёстёджы
фёстё фёзынынц цъёх таутё, фёлё дзы
фенён нал вёййы раздёры алы мыггаг
зайёгойтё. Уый хыгъд мёры хорз фадёт-
тё фёзыны бирёазыккон фидаруидаг

хёмпёлгёрдёгён, ёмё раздёрёй фыл-
дёр фёзуёттё бацахсынц.
Уалдзёджы адём сё алфамбылайтё

сыгъдёг кёныныл, тагъд кёнгёйё,
судзынц хус зайёгойтё ёмё бырёттё,
фёлё сё айрох вёййы зынгсирвёзты ных-
мё домёнтё, айрох сё вёййы, уымёй
знаггад кёй ёрхёсдзысты сё мулк, сё ис-
бон ёмё се 'нёниздзинадён, тёссаг уа-
вёры кёй ёвёрынц, суанг сё цард дёр.
Уёрёсейы Федерацийы Зынгсирвёзты-

ты ныхмё архайды фёткмё гёсгё, алфам-
былай йё уёлвёд ссыгъдёг кёнын фё-
хъёуы сыгъдёмхиц ёрмёджыты ёппа-
рёнтё, хус сыфтёртё ёмё кёрдёгёй.
Бырёттё ёмё ёппаринёгтё судзён нёй
бёстыхёйттё ёмё агъуыстытёй 50 метры
хёстёгдёр ран. Нёй цёрёнбынаты ал-
фамбылай сыгъдёмхиц ёрмёджытёй бы-
рондон аразыны бар. Хус, тёвд ёмё дым-
гёджын боныхъёды рёстёг, стёй цёрён-
бынётты алфамбылай зынгсирвёзты ных-
мё сёрмагонд уагёвёрд ёртытё кёныны
зынгсирвёзтёй тёссаг куыстыты ныхмё,

пецтё судзын, цёлгёнёнты бынёттё
ёмё хъармгёнён агты архайдён.
Агъуыстты ёхсёнты зынгхуыссынгён-

джыты техникёйы бацёуёнтё ма дзаг кё-
нут арёзтадон ёмё ёндёр сыгъдёмхиц
ёрмёджыты ёппаринёгтёй.
Хи хёдзёртты цы бырёттё сёмбырд

вёййы, уыдон байдзаг кёнын хъёуы кон-
тейнеры, ёмё сё уый фёстё сёрмагонд
бырондонмё аласын, уалдзёг ёмё сёр-
дыгон рёстёг та хёдзары раз хъуамё уа
донёй йедзаг донгарз кёнё зынгхуыссын-
гёнён.
Уё хёдзары цур бырёттё кёнё хус

кёрдёг куы ссудзой, уёд сё ахуыссын кё-
ныныл бацархайут кёнё дон, кёнё сыджыт
бакалынёй, кёнё сё исты къалиутёй ёр-
хойынёй.
Исты ссыгъд куы бафиппайат, уёд

ёвёстиатёй кёнут зынгсирвёзт хуыссын-
гёнджытём ахём телефонёй: "01", "101",
"112", уыимё, зёгъут бёлвырд адрис ёмё
бынат.
Бирё цёрджытё сё фёлладуадзён

бонты арёх ацёуынц ёрдзы хъёбысмё,
сё фёллад фёуадзынц кёсагахсгёйё
цёугёдоны кёнё цады былгёрон. Бирё
хатт уым ссудзынц ёртытё, уый та, гёнён
ис, ёмё ахицён уа зынгсирвёзтёй. Ахём
цау ахуыссынён бахъёуы бирё адёмы
хъару ёмё зынгё материалон хёрдзтё.
Уёрёсейы Ёнёнхъёлёджы цауты ми-

нистрады РЦИ-Аланийы Сёйраг управле-
нийы  Дзёуджыхъёуы цёстдард ёмё про-
филактикёйы хайад уё зёрдыл лёууын
кёны, зынгсирвёзты ёдасдзинады домён-
тё не 'ххёст кёныны тыххёй бёрндзинад.
Афтё, Уёрёсейы Федерацийы адми-

нистративон барадхёлдтыты тыххёй кодек-
сы 20.4 1-ём статьяйы хаймё гёсгё зынг-
сирвёзты ёдасдзинады домёнтё не
'ххёст кёныны тыххёй граждёнтё цёуынц
рагфёдзёхст, кёнё та административон
иваргонд дыууё минёй ёртё мины онг;
бынаты лёуд адёймёгтё — ёхсёз минёй
фынддёс мины онг; юридикон адёймёгтё
— сёдё фёндзай минёй дыууёсёдё ми-
ны онг. Уыцы ёгъдаухёлдтытё зынгсир-
вёзты ныхмё архайды сёрмагонд уавёрты
куы ёрцёуой, уёд Уёрёсейы Федерацийы
административон барадхёлдтыты Кодексы
20.4 статьяйы 2-ём хаймё гёсгё граж-
дёнтё административон иваргонд цёуынц
дыууё минёй цыппар мины онг; бынаты
лёуд адёймёгтё — фынддёс минёй ёр-
тын мины онг; юридикон адёймёгтё та
дыууёсёдё минёй цыппарсёдё мины
онг.
Уё зёрдыл дарут! Ёрмёстдёр,

зынгсирвёзты ёдасдзинады домёнтё
фидарёй ёххёст кёнгёйё, ис бахи-
зён зынгсирвёзтёй ёмё бёллёх не
'руадзынёй!

Дзёуджыхъёуы профилактикон 
куысты ёмё цёстдарды архайды хайад 

Уёрёсейы Ёнёнхъёлёджы цауты 
министрады РЦИ-Аланийы 

Сёйраг управленийы профилактикон
куысты ёмё цёстдарды 

архайды хайад

Кировы районы Кёрдзыны скъолайы ёстём
къласы ахуырдзау МОРГУАТЫ София фёуёла-
хиз "Старт в науке-2023" наукон-иртасён ёмё
сфёлдыстадон куыстыты дунеон конкурсы. 

Хайад "физикё-математикё"-йы архайгёйё, ирыстой-
наг чызг дзы хуыздёр бёрёггёнёнтё равдыста. "Со-
фияйы куыст баст уыд арёзтадон ёрмёджыты физикон
миниуджыты иртасынадимё. Ацы темёйыл Софияимё иу-
мё бакуыстам афёдзы ёрдёджы дёргъы. Конкурсён фа-

дёттё сарёзта Уёрёсейы Ёрдзиртасынады академи.
Мёскуымё кёй арвыстам, къамисы уёнгтё нё уыцы
куыстыл ёрныхас кодтой ёмё нём конкурсы комкоммё
хайы архайыны фёдыл хуынды гёххётт ёрбарвыстой. Мё
ахуырдзау ахём кадджын ерысы кёй фёуёлахиз, уый мын
ёхсызгон у", —  зёгъы физикёйы ахуыргёнёг Хосроты
Жаннё.
Фиппаинаг: конкурсы кёронбёттён хай ацыд Мёс-

куыйы 10-12 апрелы.

ХУАСДЗАУТЫ Алинё

ААррффёё
ГГооггыыццааттыы УУыыррыыссххаанныы ффыырртт 

ВВааллооддяяййёённ ((ВВааллииккёённ))

Зынгсирвёзтёй тёссаг афон
Уалдзёг-сёрдыгон рёстёг куы

'рбалёууы, уёд зынгё фёфылдёр
вёййынц зынгсирвёзтытё ёрмёст
ёнёхъён бёстёйы нё, фёлё нё
республикёйы дёр. Быдыртё, фёз-
тё ёмё автомобилон фёндёгты иу-
вёрсты судзын райдайынц хус кёр-
дёг, фёсудзынц бырёттё, хёдзёрт-
тё ёмё ёндёр объекттём хёстёг.

Конкурсы 
уёлахиздзау

А рв ёмё зёххы сыгъдёгдзина-
дён ёмбал нёй, фёлё нём
ёдзух афтё нё фёкёсы. Арв

куы схъулёттё вёййы, мигътё йеддёмё йыл куы ницыуал
фёзыны, уёд фенхъёлём, тагъд нал раирд уыдзён, зёгъ-
гё. Арвы саумылазон зёххыл дёр фёзыны. Сыгкъёвдатё
ёмё ёнтъыснёг  сёлфынёг зёххы сыгъдёгдзинад  сды-
зёрдыггаг кёнынц, сёвзёры  ёнёууёнкдзинад. Фёлё та
иуахёмы баууёндём арв ёмё зёххы сыгъдёгдзинадыл. 
Дымгё мигътё фёсуры, арв йёхиуыл иу ёврагъ нал

фёуадзы, ёмё та  йё цъёх-цъёхид цёсгом разыны.
Зёххы сыгъдёгдзинадыл куы нёуал феууёндём, уёд та
зымёг ралёууы. Мит уарынмё февналы. Ёмё бёстё
ёгасёй дёр  урс-урсид адары, цыма зёхх афтё зёгъын-
мё фёхъавы: "Ёз ёдде куыд сыгъдёг дён, мидёгёй
дёр — афтё".
Арв ёмё зёххы сыгъдёгдзинадён  цы ёвдисёнтё ис,

ахём ёвдисёнтё ис алы зайёгой, цёрёгой, ёрдзы кё-
цыфёнды хъёбулён дёр. Ёрмёст се 'ппёт мах нё зо-
нём. 

ДЗАСОХТЫ Музафер

Сыгъдёгдзинад
Рад

зыр
дтё

Нырма цёгатёй, хуссарёй уёлдай нёма ис. Хус-
сары дёр цёгатау  у уазал, арф митёй ём-
бёрзт. Афтё хъуамё  бёргё ма уаид, фёлё зы-

мёгмё рёстёджы рохтё раттынвёнд нёй, уалдзёг та йё
бартыл дзурынхъом нёма у. Ёмё тыхджындёр йё фёнд
тёры, лёмёгъдёр — фёразы. Хуссар дёр цёгаты хуызён
йёхи уый тыххёй дары.
Фёлё,  рёстёг куыд цёуа, афтё йын йёхиуёттё

ёнёдомгё нёй. Ахём заман ралёудзён, ёмё, хуссар
цёгаты кёд нал фёзмдзён, йёхи миниуджытё йём кёд
фёзындзён. Фёстагмё йём цёгаты хуызёнёй ёппын-
дёр  ницыуал уыдзён. Аивдзён цёгаты хуыз дёр. Уый бо-
нёй-бон тынгдёр  фёзмдзён хуссары, ёмё ёрёджиау
сёмхуызон уыдзысты. 
Ныртёккё цёгатёй, хуссарёй уёлдай куыд нёй,

фёстёдёр та хуссарёй,  цёгатёй  афтё уёлдай нал
уыдзён. Зымёг хуссары цёгаты хуызён куыд скодта, аф-
тё уалдзёг та  цёгаты хуссары хуызён скёндзён. 

Чиныг “Зёрватыкджын бёстё”-йё

Цёгат ёмё Хуссар

Ёхсаргёрдтё зёлланг
кёнынц "Манеж"-ы

Уёрёсейы ёртын регионы тыхджындёр фехто-
вальщиктё ацы къуыри Дзёуджыхъёуы ерыс кё-
нынц нё бёстёйы чемпионы ном рамбулыныл.

Проект

Чиныгдон хъёумё раивта
Амёй размё Дзёуджыхъёуы Хе-

тёгкаты Къостайы номыл астёуккаг
парчы чи уыд, уыцы чиныгдон раив-
та Дыгуры районы Къора-Урсдон-
мё.

Фёндагыл ёдасёй цёуыны паддзахадон инспек-
цийы агитацион автобус ногёй  Рахизфарсы район
бабёрёг кодта.

Автоинспектортё Хуымёллёджы скъолайы ахуырдзау-
тимё ныхас кодтой фёндагыл ёдасёй цёуыны темёйыл. 
Районы фёзуатыл фёндагон-транспортон бёллёхтёй

сывёллётты бахизынён автоинспекцийы кусджытё дзы
рёстёгёй-рёстёгмё саразынц фёндагыл цыды ёвзонг
архайджыты ёрбахуындимё профилактикон ныхёстё
ёмё акцитё.
Ацы  акциты арёх архайёг автоинспекцийы агитацион

автобус ногёй хуымёллёггаг скъола бабёрёг кодта.
Транспорт арёх кёуыл цёуы, уыцы фёндаджы сёрты хи-
зын куыд ёмбёлы, пъёлицёйы кусджытё фёсивёды
зёрдыл уый ноджыдёр ма иу хатт ёрлёууын кодтой.
Уымёй уёлдай, уёвён ис, ёмё, фёндагыл чи сёвзёр-

дзён, барадхъахъхъёнджытё ёнахъомтимё ахём уавёр-
тыл дёр ёрныхас кодтой, стёй фембёлды рёстёг сы-
вёллёттёй ёрбафтёг фарстытён дзуаппытё радтой.
Фёстагмё автоинспектортё скъоладзаутён радтой фён-
дагыл цыды фёткы сёйраг домёнтимё зёрдылдарён
гёххёттытё.

ХОСОНТЫ Земфирё, 
ёхсёнадон уацхёссёг

Фёндагон фётк

ССккъъооллааддззааууттииммёё 
ффееммббёёллдд

